
TE HIRINGA TAKETAKE DEED OF SETTLEMENT 

PURPOSE OF THIS DEED 

This deed -

• sets out an account of the acts and omissions of the Crown before 21 September 1992 that

affected Ngati Maru and breached the Treaty of Waitangi and its principles; and

• provides an acknowledgement by the Crown of the Treaty breaches and an apology; and

• specifies the cultural redress, and the financial and commercial redress, to be provided in

settlement to the governance entity that has been approved by Ngati Maru to receive the

redress; and

• includes definitions of -

the historical claims; and 

Ngati Maru; and 

• provides for other relevant matters; and

• is conditional upon settlement legislation coming into force .

DEED OF SETTLEMENT 

THIS DEED is made between 

NGATI MARU 

and 

TE KAHUI MARU TRUST: TE IWI O MARUWHARANUI 

and 

THE CROWN 

1 KUPU WAWAHI / BACKGROUND 

He Ruruku 

Ruruku te rangi 

E Rongo tenei te rangi ka ruruku 

Piere te rangi 

E Rongo tenei te rangi ka piere 

Ngatata te rangi 

E Rongo tenei te rangi ka ngatata 

Tenei te rangi ka O ka mou 

Ko te ruruku i rukutia ai 

Ko Ranginui e to nei 

Tenei te ruruku ka O ka mou 

Ko te ruruku o tenei whenua 

I rukutia kutikuti pekapeka 

Ko Papatoanuku e takoto nei 

Tenei te ruruku ka o ka tamoua ki nga tauira 

He ruruku ki tenei matua iwi 

He ruruku ki a Ngati Maruwharanui e hai! 

TOruturu o whiti, whakamaua kia tina, hui e, taiki et 

Matua te po, matua te ao 
He aroha no te ngakau i hoki whakamuri ki a ratou nga kura whakaingoingo 

Papaki kau ana te tuakiri o te whare, kei whea te mea e uaratia nei e taku kurupounamu 

Kua riro te mOmO, kua riro te awha, kua tere te parata, kua maunu te ika i tona rua, watea ana 

te tOranga kau o Rehua 

Ko te rohe o Ngati Maruwharanui 

Kua tamoua te rohe o Ngati Maruwharanui ki nga tongi whenua ki nga tongi korero. 

Waitaraiti kei raro 

Mangaehu kei runga 

Tato ki te raki 

Te lhuwaka ki te tonga 

Nga awa honohono i enei tongi, ko Taramoukou, ko Manganui, ko Patea ki te hauauru, ko 

Tangahoe ki uta, ko Whanganui, ko Tangarakau, ko Heao ki te rawhiti. 

Te tipuna tuitui ko Waewaeroa. Kei rota i enei huahanga nga whenua, nga awa, nga wairere, 

nga puke teitei, nga koiwi o nga tTpuna me nga taonga katoa o Ngati Maruwharanui - Whiti kia 

tina, hui e taiki e! 

Mai i te punawai o te Awaroa ki tona hononga ki Maikaikatea, haere whenua mai i te punawai o 

Maikaikatea tika tonu ki enei puke tapu, ki HTnau, ki Tangito, ki Pouiatoa me Tuipake. 

Ka heke mai i Tuipake i te punawai o Taramoukou awa ki tona putanga ki te Awaroa ki tona 

hononga ki te awa o Manganui. Ka huri ki te tonga, ka whai i te awa o Manganui ki te ara whenua 

o Te Ahurangi.

Mai i te Ahurangi ki te awa o Patea ki tona hononga ki te awa o Mangaehu. Mai i te awa o 

Mangaehu, ka haere whenua ki te tihi o Mate a Ongaonga. 

Ka heke iho i te lhuwaka ki Tangahoe ki uta ki tona putanga ki te awa o Whanganui. 

Ka piki i te awa on Whanganui ki tona hononga ki te awa o Tangarakau. Ka piki i te awa o 

Tangarakau ki tona hononga ki te awa o Heao. Ka piki atu i te awa o Heao, tae atu ki tona 

punawai, ka haere whenua ka piki ki te tihi o te Tatu. 

Ka heke iho i te Tato kite Rerepahupahu, ka whiti atu ki Waitaraiti. 

Te lwi o Ngati Maruwharanui 

E rua nga huarahi o te iwi o Ngati Maruwharanui, ko te ara tuawhenua i a Monoa i Te Kahui Maru -

kei te hikahika matua tenei huarahi. Ko te huarahi tuarua, ko nga uru waka i haere mai i Hawaiki; ko 

te huarahi ki a Tokomaru me Aotea. 

Ko Maruwharanui te tupuna matuaiwi o Ngati Maruwharanui. Kaia te tamaiti matamua ha Pito

Haranui raua ko Manauea. Tokowha ha raua tamariki, ara, ko Maruwharanui ratou ko Marukopiri, ko 

Mihirawhiti, ko Hinepango. 

Ngati Maruwharanui has two lines of origin, that of the tuawhenua, through Monoa and Te Kahui 

Maru (The Maru dynasty) - which is the origin by natural birth from the land. The second line of 

origin is that of the migrations from Hawaiki, with lines of descent to Tokomaru and Aotea. 

Maruwharanui is the eponymous ancestor of Ngati Maruwharanui from which Ngati Maru 

takes its name. He is the eldest child of Pito-Haranui and Manauea. They had four 

chilren, Maruwharanui, Maru-Kopiri, Mihirawhiti and Hinepango. 

MARU ORA 

Maru Haha 

Haha te whenua 
Haha te tangata 

Tenei a Maru te kune nei i uta, 
te weu nei i uta, te aka nei i uta, 

te tamore nei i uta, te hihiri nei i uta 
Ko hiringa nuku, 

Ko hiringa rangi, 

Ko hiringa te korero, 
Ko hiringa te wananga, 

Ko hiringa tau 
Ko hiringa taketake ki te whai ao ki te ao marama! 

POpOwha manawa o tama 

Whakaeaea manawa o tama ki te rangi 
Rangi-nui, Rangi-roa, Rangi-tahua 

Tahua-a-nuku, Tahua-a-rangi 

E TO e, homai to wairua ora, he ora! 

Whakaeaea mai he manawa nui, he manawa ora 

He manawa 0, he manawa tina, he manawa toka 
Tenei t6 manawa ka poutaikitia, a noho to manawa, he manawa ora! 

He manawa ki mihia, he manawa ki rawea 

Toruturu o whiti, whakamaua kia tina, hui e, taiki e! 

Tihei a Maru Ora! 

Behold the vitality of Maru! 

Maru is our founding ancestor. Maru means power and authority. 
It also means to shelter, protect and to safeguard from harm or injury (Wharanui). 

1.1 The vision for settlement of Te ROnanga o Ngati Maru Trust is to create a strategic and 

durable settlement for uri of Ngati Maru, and in doing so, ensure the iwi achieves -

1.1.1 a comprehensive, robust and fair settlement of historical claims of Ngati Maru; 

and 

1.1.2 a settlement within as short a time as possible but consistent with clause 1.1.1; 

and 

1.1.3 a settlement that provides appropriate recognition and redress in accordance 

with the Ngati Maru settlement framework, Te Maru Ora. 

1.2 Te Maru Ora follows the guiding principles of -

1.2.1 Utu/Whakaaronui - balance and reciprocity, including the accompanying value 

of manaakitanga, and requiring respect, empathy and generosity; and 

1.2.2 Future Prosperity/Tirohangaroa - commitment to negotiating outcomes that 

are to the greatest possible benefit of Ngati Maru; and 

1.2.3 Good Faith/Te Pono - honesty and sincerity, mutual trust and confidence 

between the parties and transparency. 

1.3 Te ROnanga o Ngati Maru Trust's values, principles and aspirations are -

1.3.1 

1.3.2 

Maru Mua - Ko te whakapikitanga o te ohanga o Ngati Maru. Strengthening 

Ngati Maru's future prosperity; and 

Maru Pae - Kia tau te tamoremore nui no Papa no Rangi. Connection to place 

(our whenua, awa, marae, nga wahi tapu); and 

1.3.3 Maru Roto - Kia matomato te tupu o Ngati Maru tangata, Ngati Maru ahurea. 

Strengthening Ngati Maru within. Ngati Maru are healthy and flourishing 

physically, spiritually, emotionally and culturally; and 

1.3.4 Maru Taha - He whakapOmau i nga hononga. He tuitui i te whanaungatanga. 

He taketake Rongo. Strengthening relationships and building connections; and 

1.3.5 Maru Muri - Ko te aro ki nga korero taketake o Ngati Maru. He whakatau i nga 

mahi o nehe kia marire te noho. Understanding the learning from our history 

and experience; and 

1.3.6 Maru Tiketike - Kia puawai ai a Ngati Maru i roto i ona kawenga katoa. 

Reaching for the heavens - innovation and outstanding achievement. 

NEGOTIATIONS 

1.4 Ngati Maru gave the trustees of Te ROnanga o Ngati Maru Trust a mandate to negotiate 

a deed of settlement with the Crown in August 2015. 

1.5 The Crown recognised the mandate on 29 March 2016. 

1.6 The mandated negotiators and the Crown -

1.6.1 by terms of negotiation dated 27 July 2016, agreed the scope, objectives, and 
general procedures for the negotiations; and 

1.6.2 by agreement dated 20 December 2017, agreed, in principle, that Ngati Maru 

and the Crown were willing to enter into a deed of settlement on the basis set 

out in the agreement; and 

1.6.3 since the agreement in principle, have -

(a) had extensive negotiations conducted in good faith; and

(b) negotiated and initialled a deed of settlement.

RATIFICATION AND APPROVALS 

1. 7 In April 2018 Ngati Maru approved the governance entity receiving the redress, including 

an on-account payment, by a majority of 85%. 

1.8 Ngati Maru have, since the initialling of the deed of settlement, by a majority of -

1.8.1 92.1 %, ratified this deed; and 

1.8.2 92.2%, approved its signing on their behalf by the governance entity. 

1. 9 Each majority referred to in clauses 1. 7 and 1.8 is of valid votes cast in a ballot by 

eligible members of Ngati Maru. 

1.1 0 The governance entity approved entering into, and complying with, this deed by 

resolution of trustees on 21 December 2020. 

1.11 The Crown is satisfied -

1.11.1 with the ratification and approvals of Ngati Maru referred to in clause 1.8; and 

1.11.2 with the governance entity's approval referred to in clause 1.1 0; and 

1.11.3 the governance entity is appropriate to receive the redress. 

AGREEMENT 

1.12 Therefore, the parties -

1.12.1 in a spirit of co-operation and compromise wish to enter, in good faith, into this 

deed settling the historical claims; and 

1.12.2 agree and acknowledge as provided in this deed. 

OFFICIAL OR RECORDED GEOGRAPHIC NAMES 

1.13 The place names referred to in this deed that are not official or recorded geographic 

names, within the meaning of the New Zealand Geographic Board (Nga Pou Taunaha o 

Aotearoa) Act 2008, are listed in paragraph 5.5 of the general matters schedule. 

Ka rongo te motu 

Ka rongo te ao 

He korero pOata 

He korero pOmana 

He korero whakaputa ki te whai ao ki te ao marama! 

Our experience resonates nationally and globally 
Enlightening 
Authoritative 

A narrative to be understood by all! 

2.1 He potakenga korero tenei i te toapapa o te whakaaetanga me te whakapaha a te 

Karauna ki ha Ngati Maru, ka kitea i te wahanga 3. 

2.2 Ka kino te ngau o te murunga, te peinga me te kounutanga o Ngati Maru ki whenua ke 

mai i te raupatu poka noa a te Karauna i tona haurua o to ratou rohe taketake. Ka kino 

ke ake te mamaetanga o te murunga whenua na nga wehewehenga i waenga i te iwi i te 

wa ka whakawhiti korero te Karauna mo nga "whakaaetanga tuku", hei whakaO i te 

rironga o nga whenua i raupatungia ra kia watea ai hei nohoanga mo te manene 

Pakeha. Ko te whakatakitahitanga o te whenua papatupu i hua mai na te kawenga o nga 

take mo nga whenua i mau tonu ra i ha Ngati Maru ki Te Kooti Whenua Maori, me te aha 

ka mama ake te rironga o nga whenua, ka mutu ka kino ake ano te tTtaritaritanga o te iwi. 

KThei nei i whai take nga whakaritenga hei whakatika ake i te kore haeretanga o nga 

whenua o Ngati Maru, a, he maha nga whenua i te mau tonu ra i te iwi ka noho i raro i 

nga whakahaere a te Kaitiaki o te Motu, ka mutu i ahei te pOmautanga o te rThi. 

2.3 

2.4 

Te Rohe o Ngati Maru 

Ka taro atu te rohe o Ngati Maru i Waitaraiti, i te matapuna o te awa o Waitara, ka 

whakateuru atu ki nga pae mounga o Taramoukou, ki te pOtahitanga o nga mataawaawa 

o Waitara me Manganui. Atu i reira ka rere whakateuta ki Te Ahurangi kei nga

pTnakitanga o Mounga Taranaki. Atu i te matapuna o te awa o Patea, ka rere ki te tonga

ma-rawhiti ki te pae mounga o Matemateaonga, i reira ki te roma o Tangahoe, ka rere

whakarunga ki te awa o Whanganui. Ka whakateraki atu kia hono ra ki te awa o

Tangarakau, ka rere tonu taea noatia te hikuwai o Heao, ka rere whakararo tonu ki

Maraekowhai, ki Tatu hoki, a hoki mai ano ki Waitaraiti. He panga ho Ngati Maru e

tauuhiuhi ana, e whakawhiti ana hoki ki ho hera o iwi ke kei nga tahataha o ho ratou

rohe. He hononga a-whakapapa ho Ngati Maru ki hetehi o haua iwi patata ra.

He mea ngaki e Ngati Maru te whenua i nga mania awa, a, ka whakamahia nga hua 

momona o nga ngahere, o nga awa, o nga manga me nga hOhi. I tauhokohokona nga 

hua o te ngahere, tae atu ki te kererO huahua, ki nga iwi e noho ana i tai. I taea e nga 

waka iti te awa o Waitara te tere ki te mataratanga o te rohe o Ngati Maru, a, ka 

waihangatia mai tetehi ara tauhokohoko e whakahirahira ana. Ko nga noninga kumu me 

nga pa matua o Ngati Maru e patata ana ki te awa o Waitara, i hona tahataha ranei. He 

maha tonu nga ara e huapae ana ki te rohe o Ngati Maru, ko te mea rongonui katoa, ko 

te ara o Taumatamahoe. Ka whakawhiti taua ara i te awa o Waitara i Pukemahoe me 

POrangi, a, ka puta ki te awa o Whanganui e tata ana ki te huihuinga ki te awa o 

Tangarakau. 

Te Tiitaki kite Pakeha, 1840-1860 

2.5 He iti noa nga wa i totaki ai te iwi noho-koukouoro i te tuawhenua, ha Ngati Maru, ki te 

tauhokohoko me te kainga Pakeha i waenga i te tekau tau 1840 me te tekau tau 1850. 

Heoi ano, i taea e ratou te whai nga kato kai hou, tae atu ki te poaka, ki te taewa, ki te 

kanga, a, he nui tonu nga uru huarakau i whakatongia kia tata ki hetehi kainga. 

2.6 KThei nei ha Ngati Maru i tukuna kia whai wahi atu ki te hainatanga o te Tiriti o Waitangi. 

KThei ratou i whai wahi atu ki te rironga o tetehi wahanga nui o nga whenua o Taranaki i 

te tau 1839 me te 1840, i kT ra te Kamupene o Niu Tireni he mea hoko ki ha ia, a, kaore 

hoki ha Ngati Maru i whai wahi atu ki nga uiuitanga i whai mai e pa ana ki taua korero a 

te Kamupene, i whakahaeretia ra e te Kaikomihana, e William Spain, i te tau 1844. 

Kaore he whenua o Ngati Maru i riro ki te Pakeha, ki te Karauna ranei, taea noatia te 

tekau tau 1870. 

2.7 Ko nga mihingare Karaitiana hetehi o nga Pakeha tuatahi ka toro ki te rohe o Ngati Maru. 

Na Reverend Henry Govett i whakatO tetehi mThana me tetehi whare karakia (e mohiotia 

nei ko TO-ki-te-Aero) ki tetehi noninga kumu o te iwi, ki Pukemahoe, i te tekau tau 1850. 

He wa poto i noho ai te Kaikomihana Hoko Whenua o te Karauna, ha Donald McLean 

raua ko tona hoa, ko William King, ki tera o nga noninga kumu o Ngati Maru, ki Tarata, i 

te takiwa o POrangi, i te marama o Mei, i te tau 1850. Ko tetehi o nga mahi a McLean, ko 

te whakamarama i nga painga i kT ra ha ia ka hua ake me ka kOpapa ha Ngati Maru ki te 

ture Pakeha. E ai ki ha King, he iwi 'hOmarire' te iwi o Ngati Maru. 

Te Pakanga me te Raupatu 

2.8 I te marama o Maehe, i te tau 1860, ka pakO te pO, ka katoro te ahi ki te rohe o Taranaki 

i muri mai i tetehi tohe mo te hokotanga a te Karauna i hetehi whenua ki Waitara. Na te 

rangaawatea o te marama o Maehe, i te tau 1861, ka mau te rongo, tae atu ki te marama 

o Maehe, i te tau 1863, katahi ka hika ano te ahi. Ka toro ano te pakanga, tae atu ki te

marama o Noema, i te tau .1866. I taua wa tonu ra, i te marama o TThema 1863, ka

mana i ha Paremata te New Zealand Settlements Act. Na te Ture nei i whakamana ai te

murunga me te raupatutanga o nga whenua o te iwi (o 'te hia nei iwi' ranei 'i raro i tenei

ahuatanga') e whakapataritari ana i te mana o te KuTni mai i te 1 o Hanuere, i te tau

1863.

2.9 KThei ha Ngati Maru i uru ki nga mahi hokohoko whenua i hua mai ai te pakanga i te tau 

1860, kati kThei hoki ratou i ata uru atu ki te whawhai i waenga i nga tau 1860 ki te tau 

1866. Mai ra ano te whakahe a Ngati Maru i te korero e mea ana he iwi whakapataritari 

riri ki te Karauna ranei, ki nga manene Pakeha ranei i waenga i te tau 1860-1866. Heoti 

ano ta ratou mahi i taua wa, ko te whakaae kia whai punanga ha Wiremu Kingi Te 

Rangitake i to ratou rohe i muri i te tau 1860, i ho ratou noninga mohoao, i Te Nau me 

Manutangihia. Na nga tikanga tuku iho mo te whanaungatanga i kore ai e tika kia 

kaiponu ranei ha Ngati Maru i ta ratou manaakitanga, kia papare ranei i ho ratou 

whanaunga. 

(p 

2.1 0 I te tau 1865, ka panui te Kawana i te noho o hetehi wahi nui o Taranaki hei 'takiwa muru 

raupatu'. E ai ki nga whakataunga o te New Zealand Settlements Act 1863, i whai mana 

te Kawana ki te panui i te noho o te whenua 'o te lwi Maori kotahi ranei, o tetehi 

Wahanga ranei o te lwi, o te hia nei iwi ranei i raro i tenei ahuatanga', i whakaarotia ai e 

ia kua whai wahi atu ratou ki tetehi whakapataritari tohe, hei "takiwa" e ai ki nga aronga o 

te Ture, a, katahi ka whakawehea he 'papa watea' i haua takiwa ra mo nga manene hoia 

'ka whakamarumaru i ha ratou ano, ka whai hoki kia mau te rangimarie ki te Whenua'. 

Kaore te tikanga o te kupu 'te hunga tautohe' i roto i te Ture, engari i roto ra te korero e 

mea ana e kore te paremata e tukuna ki nga tangata e whai wahi ana ranei, e whai 

tangata ana ranei, e whakatuto puehu ana ranei ki te pakanga atu ki te KuTni mai i te 1 o 

Hanuere, i te tau 1863, ki te hunga hoki e tautoko ana i haua kat0 mahi, e whakanau ana 

ranei ki te tuku i ha ratou p0 ki raro me i tonoa e te Kawana. 

2.11 Ko tetehi o haua takiwa ra, ko te takiwa o 'Ngati Awa', e 400,000 eka nei tona rahi i nga 

taha e rua o te awa o Waitara. I te marama o Hepetema, i te tau 1865, ka panuitia e te 

Kawanatanga ko te 'Takutai o Ngati Awa' tetehi 'papa watea', no reira ka raupatungia 

taua wahi katoa i nga tangata no ratou ke te whenua mai ra ano. Ahakoa te hapanga o 

te taunaki e kT nei i te 'whana' te iwi o Ngati Maru, i kuhu atu ranei ratou ki nga mahi 

hapai riri ki te Karauna, ki nga manene Pakeha ranei, i kokoti noa te pae o te poraka 

muru o te Takutai o Ngati Awa i te manawa tonu o to ratou rohe, ahakoa kaore he 

hangai o tera ki nga tongi whenua o te iwi, me te aha ka riro atu ki reira te maha o ho 

ratou kainga, o ho ratou urupa me ho ratou wahi tapu -ko hetehi o hera kaore ano kia 

whakahokia- me te nui hoki o ho ratou whenua. Kei tona 50% te whakapae mo te nui o 

te rohe o Ngati Maru i riro ra ki te raupatu. 

2.12 Mai i te puku o te tekau tau 1860, ka tTmata ta te Karauna wea i nga whenua i murua ra i 

te tonga o Taranaki, a, ka whakawatea haerengia mo te hunga hoia. He tukanga tenei e 

tupu ake ai te rahi i te hipanga o te wa, kua kTia he 'raupatu ngaoki'. Ka tohe te rangatira 

o Ngati Ruanui, ha Titokowaru, ki te take nei i runga i te maungarongo, engari ka hika te

ahi i te marama o Hune, i te tau 1868, ka mutu i eke ki tona kotahi tau te roa. Ka tautoko

hetehi o Ngati Maru i ha ntokowaru na runga i te pak0wha me hetehi atu paranga.

2.13 I toa ha ntokowaru i hetehi pakanga ki nga hoia o te Karauna. I te wa o tona t6nuitanga, 

nona te mana ki tetehi whenua rahi o te rohe, e 80 maero te nui, mai i te awa o 

Waingongoro ki te awa o Whanganui. Ka rere te mataku ki te hunga manene, ka puta te 

whakaaro o te Karauna ki te whakahoki i nga whenua i murua ra. Kaore ano nga 

whakamarama o nga take kia ata whakina, engari ka wawa te ope a Titokowaru i te 

marama o Pepuere, i te tau 1869, a, ka maunu ha ia ki uta ki tera o nga kainga o Ngati 

Maru, ki Te Kawau, i marire ra tana noho tae noa ki te tau 1871. 

2.14 

Nga Whakaaetanga Tuku 

E ai ki te ture, na te panui o te tau 1865 mo te raupatu, i whakakorengia te mana whenua 

tuku iho o Ngati Maru ki te rohe i panuitia ai. Ahakoa tera, i nohongia tonutia e Ngati 

Maru ho ratou whenua i te mutunga o nga pakanga. Na nga whakarereketanga me nga 

tauakT okawa e taupatupatu ana mo te ahua ki nga whenua i murua ra, na te korenga 

hoki o haua whenua i ata riro ki nga ringaringa tonu o te Karauna, ka whenei ha Ngati 

Maru (me hetehi atu iwi o Taranaki) kua whakarerea e te Karauna te raupatu. 

Na te kaitiaki pOtea, na Julius Vogel, i whakarite tetehi kaupapa matatoa mo te 

manenetanga me nga mahi tomatanui i te puku o te tau 1870. Ko te whainga, he 

whakatutuki i te kaupapa whanui o te mahi rori, o te mahi arawhiti, o te mahi ara tereina 

hoki, me te whakawatea i nga wahi rarahi o te whenua Maori hei kainga mo te Pakeha. I 

te kaika nga mana o te Porowini o Taranaki ki te whai wahi atu ki te kaupapa a Vogel, 

engari i te nohongia tonutia e nga Maori o Taranaki, tae atu ki ha Ngati Maru, tetehi wahi 

nui o nga whenua i murua ai o roto i te porowini, ka mutu i whenei te tokopae kua 

whakarerea te muru raupatu. 

I te tTmatanga o te tau 1871, na te Kaiwhakahaere ki Taranaki i ata whakaatu te korenga 

i taea e te porowini te whai wahi atu ki te kaupapa a Vogel kia 'whakakorengia' ra anotia 

nga kereme a te Maori ki nga whenua i raupatungia ai, a, ka akina e ia te Karauna kia 

tere tonu tana kokiri i te take nei. I kTia atu ha ia, kua mohio nga Minita ki te hiranga o te 

whakatau i tenei take, a, he mea oati ki ha ia ka tTmata tera mahi i muri tata mai. Ko te 

Minita mo nga lwi Taketake, ko Donald McLean i tohutohungia kia rapu i tetehi rongoa. 

Ko te whakatau a McLean i roto i nga ahuatanga o taua wa, tae atu ki te whakaaro 

whanui o te Maori kua whakarerea te muru raupatu, e kore e nahanaha, e hOmarire ranei 

ta te manene Pakeha whakanohonoho ki nga whenua i murua ra i te tohe no te Karauna 

te whenua - na taua huarahi hoki i tata hua ai te mate nunui i te tau 1868-1869 - engari 

ma te tuari paremata ke mo nga mana i whakakorengia ra e te panuitanga. Ka tutuki 

tenei i raro i te ari i mohiotia ra i muri mai ko nga 'whakaaetanga tuku'. Kaore henei 

whakaaetanga i whakaatu i te mahi hoko i runga i te herekore o te whakawhitiwhiti 

korero. Kaore i tino neke atu i te puka whakamana utu e whakaO ana kua utua te 

paremata ki hera Maori i waitohu i nga whakaaetanga. 

I te mea i kTia na te muru raupatu kua whakakorengia ketia te mana whenua tuku iho i 

murua ra, kaore i whakahaeretia e Te Kooti Whenua Maori tetehi whakawatanga i nga 

taitara. Na tenei i kore ai e hangai nga whakamarumarutanga ka tukuna pea e Te Kooti 

Whenua Maori, a, kaore he wahi motuhake i whakaritea e whai huarahi ai te hunga whai 

take o Ngati Maru ki te tautuhi i ho ratou panga, ki te whai utu hoki. I tua atu i tera, kaore 

i ahei ta hera o Ngati Maru, kaore nei i pTrangi ki te uru atu ki nga whakaaetanga tuku, 

tono ki Te Kooti Whenua Maori ki te wawahi i ho ratou panga. 

I te marama o Hanuere, i te tau 1872, ka whakahau ha McLean i te Kaikomihana a-lwi ki 

Taranaki, i ha R. Parris kia whai ki te whakatika i te kohuki me te koripo o te hinengaro 

kua ara ake e pa ana ki te ahua o nga whenua i murua ra. I whakahaungia ha Parete kia 

whakaotia he whakaritenga e tukuna ai e te Maori nga whenua kei te taha whakararo o 

te awa o Waingongoro hei kainga mo te Pakeha. I te tTmatanga, i whakahaungia te 

Kaikomihana kia kaua e neke i te 5 herengi te nui o te paremata mo ia eka, kia 

kaiponutia hoki he utu i runga i tana i whakatau ai hei 'take matua' hei 'take whaihua' 

ranei. I taua wa, i paku ko atu i te 2 herengi te utu mo ia eka i utua ai mo nga 

whakaaetanga tuku e ono i whai wahi ra ha Ngati Maru. 

I te marama o Mei, i te tau 1872, ka hui ha Ngati Maru ki OropOriri ki te korero i nga take 

riro whenua. I hiahia hetehi, i arahina ra e Te Rangihekeiho raua ko Mangu Peneha, ki te 

akiaki kia paiaka te noho a te Pakeha, kia whakaritea hoki he hononga ki te Karauna. He 

rangatira ha Mangu e whai whakapapa whanui ana. I hetehi wa, i whakaatu ha ia ko ia 

tetehi rangatira o Ngati Maru, i hetehi atu wa ka whai ha ia i hona tatai whakapapa ki 

hetehi atu iwi patata. Na nga rangatira, na Te Amo raua ko lhakara Rangawhenua i arahi 
tetehi rop0 i tino whakahe i nga take riro whenua. Ahakoa kaore te katoa i whakaae, no 
muri tata mai ka hui nga rangatira e rima o Ngati Maru, tae atu ki ha Te Rangihekeiho 
raua ko Mangu, ki ha Kaikomihana Parris i Ngamotu, a, ka tono ratou kia whai ha ia i ha 
ratou ki to ratou takiwa ki te korero i tetehi 'whakaaetanga tuku' i te poraka whenua o 
Kopua. No tona haerenga atu i taua wa ki ha Ngati Maru, ka rongo te Kaikomihana e 
takuna ana ratou ko Mangu, ko Te Rangihekeiho kia mate e hera i atete ra i nga mahi 
hoko whenua. I Te Kawau, i te marama o Hune, i tetehi hui i tutu ra te puehu, ka mutu ta 
Te Amo ma atete atu, mehemea kaore nga whenua e tukuna ana i Kopua i 'whakararu' i 
ha ratou ake kereme. He mea waitohu te whakaaetanga tuku, i whai wahi ra nga eka e 
3,140, i te 1 o Akuhata, 1872. I te taha uru o te tautika o te poraka whenua, i te awa o 
Waitara tetehi whenua i rahuitia ra mo tetehi urupa pakupaku. 

No te mutunga o te tau 1872, kua utua e te Kaikomihana he paremata ki hetehi o nga 
rangatira o Ngati Maru, ki hetehi uri hoki o tetehi atu iwi, mo te poraka whenua o 
Waitara-Taramouku i 12,800 eka te nui, e kapTpiti ana ki te poraka whenua o Kopua. E 
toru nga whenua rahui i whakaahuatia i te whakaaetanga; ko Aotawa, e 330 eka te nui, 
me nga haurua-eka e rua i rahuitia ra hei urupa. 

Ahakoa te mohio o te Karauna ki te korenga o te katoa o Ngati Maru i pTrangi ki nga 
moni a te Karauna hei utu i ho ratou panga, ahakoa ta nga whakaaetanga tuku 
whakawehewehe i te iwi o Ngati Maru, ki te nohonga hoki o Parihaka e hetehi o Ngati 
Maru, ka whai tonu te Kaikomihana a-lwi ki Taranaki i nga whakaaetanga tuku me tetehi 
ropu iti o rota o Ngati Maru. He mea 'utu' hoki hera Maori i awhina ra ki te whakamama i 
te whakatutukihanga o nga whakaaetanga tuku i nga whenua o Ngati Maru e nga apiha 
ki te kupu taurangi ka whakawhiwhia ratou ki te utu maioha me te koha. Hei tauira, i te 
tau 1873, ka takohangia e te Karauna tetehi kata me nga puru e rua ki tetehi tangata i 
tohe i mua ra ki nga whakaaetanga tuku, a, i oati hoki ha ia ki hetehi rangatira o Ngati 
Maru ko ratou ka 'whakanuia ano ... a tona wa'. I hetehi wa ano, ka tapaengia e nga 
apiha he mai, he moni, me hetehi 'utu tapiri' ki hera i tuku whenua ra hei utu i ta ratou 
'awhina nui', i ta ratou whakakore ranei i te 'atete take-kore'. 

E rua atu ano nga whakaaetanga i waitohua i te marama o Pepuere, i te tau 187 4. I whai 
wahi atu te poraka whenua o Ruapekapeka, e 400 eka te nui, me te poraka whenua o 
Pukemahoe, 1000 eka te nui. Ko te eka kotahi i. rahuitia ra hei urupa i unu i te hoko o 
Pukemahoe. Ko Ngati Maru tetehi o nga iwi e rima i hoko atu i te poraka o Onaero
Urenui-Taramouku, e 36,000 eka te nui, i te marama o Maehe, i te tau 1874. He mea 
rahui nga whenua e rua, e 500 eka te nui o tetehi, e 200 eka te nui o tetehi. Kaore ha Te 
Amo i waitohu i te whakaaetanga mo Onaero-Urenui-Taramouku, a, kaore tona ingoa i 
whai wahi ki nga whenua i rahuitia ra. He mea tapui ki ha ia me tona iwi tetehi wahanga 
kaore i te mohiotia no taua whenua i rahuitia ra, engari i te tau 1877, ka noho ke ratou ki 
wahi ke i te poraka whenua, ki Okawa. I te tau 1884, ka mana tetehi Ture e riro ai ki ha 
Te Amo me nga tangata tekau ma rima atu ano nga eka e 357 i Okawa. I rota i te Ture e 
ata mea ana na te whakataunga o taua karati i whakakore nga panga o Te Amo me tona 
iwi ki nga whenua rahui i Onaero-Urenui-Taramakou, 'tae atu ki ha ratou kereme i te 
Takiwa o Ngati Maru [me] Waitara ki raro' haunga ho ratou 'pa me nga wahi tapu'. 

I te marama o Mei, i te tau 187 4, i muri i te tukunga o hetehi panga nui o Ngati Maru ki te 
Karauna, ka whakamaramatia e te Kaikomihana a-lwi te ahua o te totara-wahi-rua o te 

noho a Ngati Maru, ko tetehi wahanga hoki me hona takitahi e whai ana kia tukuna te 

whenua ki te Karauna - 'e whakapau kaha ana [ratou] kia whakawhitingia te motu ki te 

Kawanatanga e nui ake ai te hua i te nohoanga o te whenua' - me tetehi atu rop0 e 

'arahina atu ra na te whakaawenga p0mau a Te Whiti' (tetehi o nga rangatira Maori no 

Taranaki nana nei i kokiri tetehi kaupapa e mutu ai te pakanga me te muru raupatu a te 

Karauna i Taranaki ma te O kia tohe i runga i te maungarongo me te rangimarie). Ko nga 

tangata kaore nei i whai wahi atu ki nga whakawhitinga korero mo te tuku whenua, kThei i 

whakawhiwhia ki tetehi wahanga o te utu i hua mai i nga whakaaetanga tuku. 

2.25 Ahakoa te mohiotanga ki te tino korenga o Ngati Maru i whakaae tahi ki te whai wahi atu

ki nga whakaaetanga tuku, ka mahi tonu te Kaikomihana me tetehi kahui rangatira e 

hiahia ana ki te mahi tahi. I waitohungia he whakaaetanga mo nga eka e 6, 320 o te 

poraka whenua o Te Wera i te marama o Hepetema, i te tau 1874. I te pito whenua i te 

rawhiti-ma-raki o te poraka whenua, i te taha o te awa o Waitara, tetehi whenua rahui, e 

50 eka te nui, e kTia nei ko Mangaoapa. 

2.26 I tona 60,000 te nui o nga eka i whai wahi atu ki nga whakaaetanga tuku e ono, i ata 

whai wahi ra ha Ngati Maru, i mahia ai i waenga i te tau 1872 ki te marama o Hepetema, 

i te tau 1874. Ko te 1, 380 eka noa iho te nui o nga eka i ata rahuitia ra (o Te Kawau, o 

Aotawa me Mangaoapa) mo Ngati Maru anake ranei, mo ratou ranei i te nuinga o te wa. 

Kaore ano kia kitea he taunakitanga e whakaatu ana i te arotake a nga apiha o te 

Karauna i ho te iwi hiahia o taua wa, o nga ra hoki ka to mai, i te whakaarotanga ranei ki 

te nui o te whenua me pupuri e whai take ai ta ratou whai wahi atu ki te whanaketanga o 

te ohanga o Taranaki. 

2.27 He whakaaetanga ano i waitohua i te marama o Noema, i te tau 187 4, i whai wahi atu ra

te poraka o Huiroa, e 25, 000 eka te nui. Kaore ha Ngati Maru i whai wahi atu ki te 

whakaaetanga tuku, i waitohua ra e hetehi tangata no iwi ke atu. Heoi ano, ina ke te 

maro o te hononga o Te Amo me hana apataki ki te whenua o Huiroa. He wahi tapu, he 

urupa hoki i reira, ka mutu ko tetehi kainga whakahirahira o Ngati Maru, ko Te Kawau, i 

te uru-ma-raki o taua poraka whenua. Heoi ano ra, i tukuna ki ha Te Amo me tona iwi te 

whenua rahui, 1,000 eka te nui, i runga i te poraka whenua, a, ko te kainga o Te Kawau i 

whai wahi atu ki reira. 

2.28

2.29

Te Kooti Whenua Maori me te Hokonga a te Karauna me te Hunga Tiimataiti 

Ka noho i raro i te mana a-ture o Te Kooti Whenua Maori nga whenua o Ngati Maru e 

takoto ana i waho i te aukati muru raupatu. He mea whakato ko Te Kooti Whenua Maori i 

raro i nga Native Lands Act o te tau 1862 me te tau 1865. Ko tana mahi matua he 

whakatau i te mana pupuri i te whenua Maori 'e ai ra ki te tikanga Maori', he huri hoki i te 

whenua papatupu nei hei taitara takitahi i ahu mai ra i te Karauna. I parea hoki e nga 

Ture te mana hoko tuatahi o te Karauna ki rahaki, me te aha ka watea te whenua Maori 

hei hokotanga ma wai ranei. 

I matapae te Karauna ma te whakatakitahitanga o te taitara e watea ai te whenua Maori 

hei kainga mo te Pakeha. Kaore te Maori i whai reo i te Paremata i te whakamanatanga 

o nga Ture o te tau 1862 me te tau 1865, ka mutu kaore te Karauna i whakapa atu ki ha

Ngati Maru e pa ana ki henei whakaritenga.

Na te ture mo te whenua Maori, mo Te Kooti Whenua Maori hoki i puta ai hetehi 

rereketanga nui. Ko te mana tuku iho o Ngati Maru mo runga mo te whenua he mana 

takitini. Na tenei kato whakaritenga pupuri whenua i taea ai nga take tauuhiuhi me te 

pOtahitanga o nga mana me nga panga. Ehara i te mea i whai wahi te katoa o hera he 

mana, he panga ranei ho ratou ki te huringa o nga panga tuku iho hei taitara takitahi, ka 

mutu no te takitahitanga o te taitara i riro ai te whenua na te whakararuraru i te mana 

whakahaere o te iwi. Na nga tauatanga e hia nei hoki ki nga panga takitahi i poroa ai nga 

taitara hei hea hua kore a-ohanga nei. Ka puta hoki pea i te tukanga whakawa i te taitara 

he nama nui tonu whenei i te utu, i nga nama hoki e hangai ana ki te haerenga ki Te 

Kooti, me nga weatanga hei pTkau ma nga kaikereme Maori. 

Kaore he huringa ke mo Ngati Maru atu i te whai i Te Kooti Whenua Maori me i pTrangi 

ratou ki tetehi taitara e whakamanatia ana e te ture, e whakamarumarutia ana hoki i nga 

kereme a hetehi atu Maori. Me matua whai taitara a-ture hoki ha Ngati Maru mehemea i 

hiahia ki te rThi atu, ki te hoko atu ranei i te whenua. 

Na nga ture whenua Maori i ahei ai ta te Maori takitahi, ta tetehi ropO Maori ranei tapae 

tono ki Te Kooti. No reira, i watea te Maori, ahakoa ko wai, ki te tono kia whakawangia 

tana whai taitara, ahakoa ra hona karangatanga a-iwi, ka mutu ka tOpono riro whenua 

atu i hera kThei nei i whai wahi atu ki te whakawakanga. Na nga utu tomua, i utua ra e 

nga kaimahi hoko o te Karauna i mua i ta Te Kooti Whenua Maori whakataunga mo nga 

taitara, i kipakipa ake ano nga tangata takitahi o Ngati Maru kia tapae tono. 

I te wa o nga whakaaetanga tuku, i waenga i te tau 1872 ki te tau 187 4, ka kino rawa atu 

te takahia o te kotahitanga me te piringa o te iwi o Ngati Maru, ka mutu ka kino ke atu te 

takahia na te tukanga o Te Kooti Whenua Maori. Ka hia nei te roa o te maumaharatia o 

henei rTriri kino, i mate ra tetehi rangatira o Ngati Maru i tetehi o haua wa rTriri i tana 

korenga i hoko whenua atu. I te tekau tau 1930, ka hoki nga mahara ki te puku o te 

tekau tau 1870, i te wa kua 'tTtaritaria' ha Ngati Maru 'ki nga wehenga na nga 

taupatupatutanga i waenga i hera i pTrangi ra ki te hoko whenua atu ki te Kawanatanga 

me hera i tohe ki nga hokotanga atu'. 

I kereme hetehi tangata o Ngati Maru i nga panga tuku iho ki hetehi poraka whenua o 

waho i te aukati muru raupatu, ka mutu e wha nga wa (mo Mangaere, mo Mangaotuku, 

mo Pohokura me Pahautuhia) i angitu ai te whai kia motuhake ranei ho ratou panga, kia 

nui ranei te mana o ho ratou panga, i tona 81,000 te nui o nga eka. I riro atu ki te 

Karauna te poraka whenua o Mangaere me Mangaotuku, a, i hokona ki hetehi hunga 

tomataiti nga poraka whenua o Pohokura me Pahautuhia. Na te matara o to ratou rohe, 

he wa kaore nga panuitanga mo nga whakawakanga i puta, ka mutu na te hekenga o 

hetehi o nga uri ki Parihaka i kore ai ha Ngati Maru e tae atu ki hetehi o nga 

whakawakanga whakahirahira e pa ana ki nga whenua i to ratou rohe, me te aha ka 

uaua ki ha ratou te whawhai i Te Kooti Whenua Maori kia pupuri tonu ratou i ho ratou 

panga katoa. I hetehi atu wa, he mea tukituki te whai wahi a Ngati Maru na te 

whakamahinga o nga mahere wea i whakaritea ra e nga apiha engari kaore i ata tohua ki 

te papa, i kore ai ha Ngati Maru e mohio ki hona whenua e keremetia ana. He wa hona, i 

tutu ano ai te puehu, i rere ano ai hoki te rangirua i waenga i ha Ngati Maru na te pOhore 

o te kounga o nga weatanga.

12k 

Mangaotuku 

2.35 Ko te take tuatahi i tapaea ai ki Te Kooti Whenua Maori e nga tangata o Ngati Maru mo 
te poraka whenua o Mangaotuku. I te tTmatanga o te tau 1873, ka tukuna e tetehi 
kaimahi o te Karauna he utu tomua e £70 ki ha Rangihekeiho, a, he utu ano i tua atu o te 
£130 i tukuna ki ha Mangu ma, i kTia ra 'he utu kaimahi, he wea, i tangohia mai i te wariu 
o te whenua. I te marama o Maehe, i te tau 1875, he mea tapae e Mangu ma tetehi tono
mo te whakatau taitara ki Te Kooti Whenua Maori.

2.36 I whakahe te rangatira o Ngati Maru, ha lhakara Rangawhenua, i te hokotanga atu o 
Mangaotuku. I te marama o Aperira, i te tau 1875, ka kohurutia ha ia e tetehi o te hunga 
o Ngati Maru e hoko whenua atu ana. E mea ana te p0rongo a te Kaikomihana a-lwi, i
hangai pea te mate kohurutanga o Te Rangawhenua ki tetehi tohe e pa ana ki te wahine
a te rangatira ko ia nei te kaipatu, engari, i te ahua nei, ko te tautohe mo te hokotanga
atu o Mangaotuku te take matua. E ai ki ha Ngati Maru, ko te mate kohurutanga o Te
Rangawhenua tetehi toahua matua i te hTtori o to ratou iwi; na tera i ngoikore ai te hunga
kaore e hoko whenua ana, i akina ai hoki hetehi o ratou kia hunuku ki Parihaka, me te
aha, i te ngaromanga o taua hunga, ka haere hetehi atu ki Te Kooti ki te whai taitara, ki
te whakatutuki hokotanga hoki.

2.37 I te marama o Noema, i te tau 1875, ka tapaea te take mo te poraka whenua o 
Mangaotuku ki Te Kooti i Patea. I taua wa tonu, ka tukuna ano e te Karauna he utu 
tomua, e £530, ki ha Mangu Peneha ma. Kaore i tika te huahua o te mahere i tapaea ai 
ki Te Kooti i whakaatu ra e 61,200 eka te nui o te poraka. Ina ke te tohene o tera 
whakapae. I te mutunga iho, e 47,400 eka ke te nui o taua poraka whenua. I muri i te 
whakawakanga o nga taunakitanga a Mangu, ka hinga whera atu te whakatau rangitahi 
a Te Kooti ki hera no ratou nga ingoa i karangatia ra e Mangu. I manakotia te putanga o 
te whakahau whakamutunga i te wa ka oti tetehi mahere e ata whai mana ana. Ka 
waitohungia tetehi whakaaetanga i te 16 o TThema, i te tau 1875, a, i utua te toenga o te 
nama hoko e tetehi apiha o te Karauna ki hera i kTia ai e Te Kooti no ratou te whenua. E 
£7,650 te utu tapeke o tetehi poraka whenua i whenei ai nga apiha o te Karauna he nui 
ake i te 60,000 eka. 

2.38 I muri tata mai i tera ka tapaetia e hetehi atu iwi tetehi tono e to ano ai he 
whakawakanga. No kona ka whakaaetia te whakawakanga ano ma tetehi Whakahau a
Ture mai i te 12 o Tihema, i te tau 1876. Ko nga kokiri whakawa katoa o mua a Te Kooti 
Whenua Maori i 'whakakahoretia', ara, ka hoki nga whenua ki te ahua o te whenua 
papatupu kaore ano i whakawangia mo te Maori. 

2.39 No te taunga ano o te take ki Te Kooti i te marama o Hepetema, i te tau 1877, kaore 
tonu i watea tetehi mahere wea e whakaaetia ana, me te aha ka hTkina te take. Kaore 
nga iwi na ratou nei te whakawakanga ano i tono i tae atu ki te whakawakanga a Te 
Kooti i te marama o Hepetema, i te tau 1877, ka mutu kThei ratou i whai wahi atu ano ki 
te whenua i muri mai. Kaore tetehi whakawakanga ano i to. Ka whakahokia ano te 
poraka whenua o Mangaotuku hei whenua papatupu mo te Maori na te Whakahau a
Ture o te marama o TThema, i te tau 1876. 

2.40 Ka noho tarewa te take nei taea noatia te marama o Maehe, i te tau 1880, i te pataitanga 
a te Hekeretari-Turuki o te Tari Hoko Whenua Maori i te take kaore ano te poraka o 

Mangaotuku, i tona tikanga kua hokona e te Karauna mo te utu nui o te £7,650, kia 
panuitia ki te kahiti hei whenua mo te Karauna. Ko te p0rongo a nga apiha e mea ana na 
te Whakahau a-Ture o Tihema, i te tau 1876, ka whakahokia te whenua hei whenua 
papatupu mo te Maori, i whakakorengia ai, me kT, te whakahau rangitahi me te 
hokotanga i muri mai, a, me matua whai kia whakawangia tetehi tono i tetehi taitara hou. 

2.41 I te marama o Hanuere, i te tau 188 1, ka whakahaungia nga apiha o te Karauna kia 
whakaritea tetehi tono hou kia whakawangia te taitara, hei waitohutanga ma Mangu 
ratou ko Tuanini, ko Tihirua, ko Pokau, ko hera atu no ratou nga ingoa i te 'Whakahau a 
Te Kooti mai i te marama o Noema, i te tau 1875', a, kia tukuna tenei ki te Kaiwhakawa 
Matua. Ka whakaritea e tetehi apiha o te Karauna, engari ka kitea ake kua mou ha 
Tuanini raua ko Tihirua ki te herehere i taua wa na ha raua mahi i Parihaka, a, kua mate 
ha Pokau. Kua 'hoto' hoki hetehi atu kaikarati mai i te tau 1875 ki nga hokotanga. Heoti 
ano, i te marama o Hanuere, i te tau 1881, i tukuna te tono i waitohungia ra e Mangu ma 
ki Te Kooti, me te aha ka whakaritea kia to ki Patea, i te marama o Akuhata, i te tau 
1881, te whakawakanga mo te poraka whenua. 

2.42 He mea whakawa te take i te 16 o Akuhata, i te tau 1881. Na te mahere i takoto ra ki Te 
Kooti i kitea ai e 47,400 eka te nui o te poraka whenua, he iti noa ake i tera i maharatia 
tuatahitia ai. I taua wa, ka tukuna e Te Kooti te taitara ki ha Mangu me hera atu i kTia ra 
no ratou te whenua i te tau 1875, me nga uri o tetehi atu iwi kaore nei i kTia no ratou te 
whenua i te tau 1875, kaore nei hoki i waitohu i te whakaaetanga a te Karauna. Na kona 
i wawahingia ai te poraka whenua kia rua hona wahanga; he poraka whenua e 38,860 

eka tona nui, i mau tonu ki te ingoa o Mangaotuku, me tetehi poraka whenua e 8,540 
eka te nui, i tapaina ko Huiakama, i tukuna ra ki hera i kTia ra no ratou te whenua i te tau 
1875. No muri mai, ka tukuna te poraka whenua o Mangaotuku ki te Karauna na te kaha 
o tana hokotanga i te tau 1875. No tetehi ra i muri tata mai, ka hokona te poraka whenua
o Huiakama ki tetehi manene Pakeha. No reira, he iti noa ake ta te Karauna i whiwhi ai i
tana i utu ai i te tau 1875.

2.43 I te whakawakanga i te marama o Akuhata, i te tau 1881, ka whakamohiotia Te Kooti ki 
te ngaromanga o hetehi o te hunga no ratou te whenua, tae atu ki hetehi e noho ana ki 
Parihaka. Na te Wahanga e 23 o te Native Land Court Act 1880, me matua puta i Te 
Kooti te whakatau mo te taitara a nga kaitono 'a hetehi atu Maori hoki' ahakoa 'kua puta 
ki Te Kooti, kaore ranei'. Kei te Wahanga e 25 e kT ana ko nga ingoa o hera i 
whakatauria ai e tika ana kia whai taitara, tae atu hoki ki hera kaore i Te Kooti, me matua 
whai wahi atu ki te Tiwhikete o te Taitara. Kaore henei herenga i whaia i tenei take. 

Mangaere 

2.44 I waenga i te tau 1876 ki te tau 1879, ka tukuna e te Karauna ki hetehi tangata takitahi o 
Ngati Maru te £285 hei utu tomua mo te poraka whenua o Mangaere, e 6,259 eka te nui. 
I te marama o Hepetema, i te tau 1878 ka panuitia te poraka whenua i raro i nga 
whakataunga o te Government Native Land Purchases Act 1877. He mea hoahoa te 
Ture hei whakamarumaru i nga panga o te Karauna ma te kati atu i nga mahi hoko a 
hunga ke i nga wa e rere ana nga whakawhitinga korero mo te whenua, i nga wa ranei 
kua tukuna ketia he utu tomua. 

2.45 E rua nga ropO rereke o Ngati Maru i tono kia whakawangia he taitara i te tau 1877 me te 
tau 1878. Ka tapaea te take mo te poraka whenua o Mangaere ki Te Kooti Whenua 
Maori i Patea, i te marama o HOrae, i te tau 1880. Ka whakatauria e Te Kooti te rarangi 
ingoa o hera no ratou te poraka whenua i tukuna ai e Mangu. Ka oti te hoko a te 
Karauna i te poraka whenua o Mangaere i te 25 o Akuhata, i te tau 1881, a, ko te toenga 
o te utu e hapa ana i tukuna ki hera no ratou te poraka whenua. Ko te nui o te utu ko te
£781/5/-. He mea rehita te nama o te here nui o te £264/8/8 mo te weatanga kia
tangohia i te wariu o te poraka whenua. I paku ko atu tera i te hautoru o te nui o te utu
hoko.

2.46 

2.47 

2.48 

2.49 

Pahautuhia 

Ka tapaea te take mo te poraka whenua o Pahautuhia, e 6,700 eka te nui, ki Te Kooti 
Whenua Maori i te marama o Hune, i te tau 1882. He mea kereme te whenua e nga uri o 
Ngati KopO o tetehi hapO o Ngati Maru. Ko Mangu tetehi o nga kaikereme matua. KThei i 
tohea te take a Ngati Maru, a, ka oti i Te Kooti tetehi whakahau rangitahi, i runga tonu i 
te tapaetanga o tetehi mahere wea e whai mana a-ture ana, e whakaatu ana i nga ingoa 
o nga tangata 18 o Ngati Maru no ratou te whenua. No kona, ka mea ha Mangu e hiahia
ana kia 'rahuitia kautia' tetehi wahanga o te poraka, ka mutu i whakaaetia tera e te katoa
i Te Kooti i taua wa. I runga i te Tiwhikete o te Taitara e mea ana e 2,000 eka ka noho
hei 'rahui pOmau mo te iwi'. Ka riro ma hera no ratou te whenua e tohu te rahui ki te
kaiwea.

Ka takoto tetehi tono kia hokona atu te whenua o Pahautuhia ki te Karauna i te marama 
o Noema, i te tau 1889. I whakaae nga apiha koia ko te hiahia, kia riro te whenua ki te
Karauna, ka mutu ka whakaritea tetehi weatanga e oti ai te whakahau a Te Kooti, kia
tukuna hoki tetehi Tiwhikete o te Taitara ki te hunga no ratou te whenua, a, katahi ko te
hokotanga. I tuhia ki te mahere nga paenga o waho o Pahautuhia i te marama o
Hepetema, i te tau 1890, engari kaore i te hunga no ratou te whenua te moni e ea ai te
utu i te weatanga o te whenua rahui. Ka puta i nga apiha te whakaaro me ka whakaritea
te whenua rahui 'ki tetehi o nga kokonga tonu o te poraka whenua' ka taea te 'tatai'
tetehi rarangi i te tari wea. No hetehi ra ruarua i muri mai, ka tukuna tetehi mahere
whenua e whakaatu ana i te whenua rahui e 2,000 eka te nui, kua 'haukotia e hetehi
rarangi tatai', ki Te Kooti Whenua Maori.

Ka tae te mahere whenua mo Pahautuhia ki te aroaro o Te Kooti i Ngamotu, i te marama 
o Noema, i te tau 1890. Kaore he take nui i whakaarahia e pa ana ki taua mahere, engari
na tetehi tangata kotahi, kaore nei tona ingoa i whai wahi ki te rarangi ingoa o hera no
ratou te whenua i te tau 1882, nana i tohe nga here hokohoko i tau ki runga i te whenua
rahui e 2,000 eka te nui. Ka urupare te Kaiwhakawa kua kore i taea e Te Kooti te aha e
pa ana ki te take nei, engari i watea te huarahi kia tono te hunga whakahe i te herenga ki
te Kawanatanga kia wetekina ai. Katahi te mahere whenua ka whakaOngia e Te Kooti. I
taua wa ano, e tapaea ana e tetehi manene Pakeha ki te hunga no ratou te whenua te
rima ki te ono herengi mo ia eka. I whakaae te Karauna ki te utu i te 2 herengi noa iho
mo ia eka, oti noa, i te ahua nei, i tana korenga i hiahia ki te whakataetae atu ki taua
tapaenga utu nui ake, ka mutu tana whai tonu i te huarahi kia riro ki ha ia te whenua.

I whakawangia tetehi tono mo tetehi wahanga o te poraka whenua e Te Kooti Whenua 
Maori i Whanganui, i te marama o TThema, i te tau 1891. Ko nga wehenga iti e toru te 

hua - ko Pahautuhia No. 1 (te whenua rahui e 2,000 eka te nui); ko Pahautuhia No. 2 (e 
4,410 eka); me Pahautuhia No. 3 ( e 290 eka). Ka ore i mau tonu te herenga no te tau 
1882 i tau ra i runga i te hokonga o te whenua rahui e 2,000 eka te nui. Na nga 
whakahounga ki nga ture whenua Maori i ahei ai ta Te Kooti unu i nga here e aukati ana 
i te hokohoko. Na nga wehenga whenua iti o te tau 1891, ko hetehi anake o nga hea o 
hetehi tangata takitahi i te whenua rahui ka herea. 

2.50 Katahi Te Kooti ka wawahi i nga panga herekore ki te whenua rahui e 2,000 te nui (o 
Pahautuhia No.1 ), ka tuha haere atu ai. He mea whakatop0 henei, katahi ka tapaina ki 
tona ingoa o Pahautuhia No. 1 A. E 983 nga eka o tenei wehenga iti. Ko te toenga o tau a 
whenua rahui, i herea tonutia ra, i mau tonu ki te ingoa o Pahautuhia No. 1. I waenga i te 
marama o Hune ki te marama o Noema, i te tau 1892, i takoto hetehi atu tono kia 
wetekina nga here o Pahautuhia No. 1. I te ahua nei, i whakaaetia henei tono na te mea 
ko tetehi wahanga nui o Pahautuhia, tae atu ki te whenua rahui, i riro ki nga manene 
Pakeha. Kaore he aha kotahi o taua poraka whenua e 7,400 eka te nui kei te ringaringa 
o te Maori i tenei ra.

2.51 

2.52 

2.53 

2.54 

Pohokura 

I te marama o Maehe, i te tau 1876, ka tuku ha Rangihekeiho me hetehi atu o Ngati 
Maru ki te hoko atu ki te Karauna tetehi wahanga nui o te whenua, tae atu ki Pohokura. I 
whaka0 te Kaikomihana a-lwi ki Taranaki e whai take a-ture ana a Rangihekeiho i te 
rohe, a, ka totohu ha ia kia whakaaetia taua tuku hoko. I waenga i te marama o Pepuere 
ki te marama o Maehe, i te tau 1879, ka tukuna e nga kaimahi hoko whenua o te 
Karauna he utu tomua ki hetehi tangata takitahi, tae atu ki hetehi uri takitahi o Ngati 
Maru i kTia ra ko nga 'tangata matua no ratou te whenua' o Pohokura. 

I whakaritea kia tapaea te taitara mo te poraka whenua o Pohokura ki mua i te aroaro o 
Te Kooti Whenua Maori i Ngamotu, i te 31 o H0rae, i te tau 1880. E toru ra i mua i te 
fimatanga o te whakawakanga, ka tono whakaaetanga te kaimahi hoko whenua o te 
Karauna kia tukuna he utu tomua o te £20 ki hera ka tae ki te whakawakanga hei awhina 
i ha ratou ki te whakaea i nga utu o te noho. I whakaaetia te tono i runga i te 
whakaritenga ka tangohia haua nama i te wariu o te poraka whenua. 

Ka tapaea e te Kaiwea Matua ki Te Kooti te huahua o tetehi mahere whenua i runga i te 
tomanako ka ea i tera nga paearu e whakaaetia ai e Te Kooti tetehi whakahau rangitahi. 
Heoi ano, i te korenga o tetehi mahere wea e whai mana ana, i te mauheretanga hoki o 
Tuanini raua ko Tihirua ki Otepoti na ta raua whai wahi atu ki nga mautohe i Parihaka, 
kaore te Kaiwhakawa i whakaae kia whakawangia tonutia te take nei. I whakatau ha ia 
ko te ahua i pa ki ha Tuanini raua ko Tihirua he 'ngaronga whai here, ka mutu me matua 
watea te huarahi e puta mai ai raua'. Ahakoa te haere tonutanga o nga whakawakanga i 
nga wa ka whakatau nga uri o Ngati Maru e whai ana i ha Te Whiti, e whakahe ana hoki i 
Te Kooti me nga mahi hoko whenua, kia ngaro ratou, engari i tenei wa, i rongo te 
Kaiwhakawa i te he o te tuku taitara i nga wa kua ata mauheretia nga kaikereme. 

I te 26 o Mei, i te tau 1882, ka tuhi atu ha Tamarua ratou ko Mangu Peneha, ko hetehi 
atu o Ngati Maru ki te Minita mo nga Take Maori. Ko ta ratou i miramira ai ko te korenga 
tonutanga o te wea, ka mutu ahakoa tana tuku i nga utu tomua i eke ra ki te £350, kaore 
te Karauna i paku aha ki te whakatutuki i te hokotanga. Kua pirangi ratou i tenei wa ki te 

tuku i te whenua ki tetehi manene Pakeha i te rohe e whakaatu ana i tona hiahia ki te 

hoko i te poraka whenua, ka mutu i whakaae ha ia ki te whakahoki i nga utu tomua a te 

Karauna. 

2.55 Ka tapaea ano e nga kaikereme tetehi atu tono kia whakataungia te taitara, a, i 

whakaritea kia takoto ki te aroaro o Te Kooti Whenua Maori i te 7 o Hune, i te tau 1882. I 

taua ra ano, ka puta tetehi panuitanga a te Karauna hei aukati i nga mahi hoko tomataiti 

e pa ana ki te poraka whenua, e 50,000 eka te nui e ai ki tana whakapae. Ka takoto te 

take mo Pohokura ki mua i Te Kooti Whenua Maori i te 1 0 o Hune. Ko te kaikereme 

matua, ko Tapanui Tamarua no Ngati Maru. Ka tapaea tetehi rarangi ingoa no nga 

tangata no ratou te whenua. Kaore he tohe i puta, me te aha ka puta i Te Kooti tetehi 

whakahau rangitahi e mea ana ka puta tetehi tiwhikete o te taitara i te wa kua tukuna 

'tetehi mahere [wea] e pai ana' ki Te Kooti, a, kua whakaaetia hoki e ia. 

2.56 Ka whakamohio atu tetehi apiha matua o te Karauna i te manene Pakeha e pTrangi ana 

ki te hoko i te poraka whenua, nei ka whakahokia e hera no ratou te whenua nga utu 

tomua a te Kawanatanga me nga nama, ka unuhia te aukatinga. I te marama o 

Hepetema, i te tau 1882, ka whakahokia e nga Maori no ratou te whenua te utu £359/5/

ki te Karauna. I paku ko atu i te wiki te roa i muri mai, a, ka unuhia e te Karauna tana 

panuitanga. Kua watea te manene Pakeha ki te whakatutuki i tana hokotanga. Ka 

waitohua tetehi whakaaetanga e nga Maori no ratou te poraka whenua o Pohokura i te 

15 o Noema, i te tau 1882. E ai ki te whakaaetanga, e 60,000 eka te nui o te poraka 

whenua i utua ai hera no ratou te whenua ki te £2,000, tae atu ki te utu o te £359/5/- i 

whakahokia ra ki te Karauna. 

2.57 Puta rawa ake tetehi mahere whenua tika tonu mo te poraka whenua o Pohokura i te tau 

1885, i tino rereke i te huahua o te mahere i whakatakotoria ra ki Te Kooti i te tau 1882, 

ka mutu e 29,500 eka ke te nui - he iti ake i te haurua o te whakapae o mua. I te 

marama o Hune, i te tau 1886, ka whakatakotoria te mahere ki Te Kooti Whenua Maori, i 

watea ai kia mataingia mo nga ra e whitu anake. Na konei i tino poto ai te wa ki ha Ngati 

Maru ki te whakatakoto tohe. Na reira, i te korenga o tetehi tohe, ka whakaaetia te 

mahere. Ko te whakahau whakamutunga a Te Kooti Whenua Maori e whaka0 ana i 

tukuna te taitara i te 22 o Tihema, i te tau 1886, a, ko te Tiwhikete o te Taitara mo nga 

Maori no ratou te whenua i tuhia ki tetehi ra o mua, ara, ki te 1 0 o Hune, i te tau 1882. I 

whai wahi ki te tiwhikete whakamutunga o te taitara te korero e mea ana kua hokona te 

whenua mai i hera no ratou te whenua i te marama o Noema, i te tau 1882, e te manene 

Pakeha. 

2.58 I waenga i te tau 1875 ki te tau 1895, i kereme panga ai ha Ngati Maru ki nga poraka 

whenua e waru, i eke ra ki tua o te 225,000 eka te nui, i Te Kooti Whenua Maori. He 

panga motuhake ranei, he panga top0 ranei i tukuna ki ha ratou i nga poraka e ono o 

haua poraka katoa. I te mutunga iho, kaore i puritia e Ngati Maru he whenua i hera i 

tukuna ai ki ha ratou e Te Kooti Whenua Maori. No kona, no te tau 1896, ka takoto te 

take mo te poraka whenua nui o Taumatamahoe i Te Kooti Whenua Maori, me te aha ka 

tukuna ki iwi ke, ka mutu, i te ahua nei kaore ha Ngati Maru i mohio ki te whakawakanga. 

Taumatamahoe me Whitianga 

I te tekau tau 1870, ka tukua e hetehi rangatira o Ngati Maru he whenua e toro ana ki 
tera ka mohiotia i muri mai ko te poraka whenua o Taumatamahoe hei hokotanga atu. I 
te marama o Akuhata, i te tau 1872, ka whakamohiotia tetehi apiha o te Karauna ki tetehi 
'takiwa tino rawe' i waenga i nga awa o Waitara me Whanganui. I kiia ra tenei he 
whenua 'ngatahi' no Ngati Maru me hetehi atu iwi. I te marama o Hune, i te tau 187 4, ka 
panuitia e tetehi niupepa ko te whenua e hokona atu ana e te rangatira o Ngati Maru, e 
Te Rangihekeiho (i whakapaetia i tona 60,000-100,000 eka te nui), i toro i nga poraka 
whenua o Huiroa me Te Wera ki te rawhiti-ma-raki. I te marama o Aperira, i te tau 1875, 
ka tukua ano e tetehi rop0 o Ngati Maru, 12 tangata te nui, i arahina ra e Te 
Rangihekeiho, i tetehi atu wahi nui 'e toro whakararo ana ki Taumatamahoe me 
Tahoraparoa i te rawhiti, e ahu atu ana ki te awa o Whanganui'. Kei te uru-ma-raki o te 
whenua ha Tahoraparoa i kTia ra i muri mai ko te poraka whenua o Taumatamahoe. 

Ka takoto te take mo te poraka whenua rarahi o Taumatamahoe, 155,300 eka te nui, ki 
te aroaro o Te Kooti Whenua Maori i Whanganui i te marama o Pepuere, i te tau 1886. 
He mea pae te poraka na te rarangi muru raupatu i te uru-ma-raki, na nga poraka hoki o 
Pohokura me Whitianga i te tonga (i tukuna ra ki hetehi tangata takitahi o Ngati Maru e 
Te Kooti Whenua Maori i te marama o Hune, i te tau 1882). I te korenga o hetehi tohe, i 
muri hoki i te ra kotahi noa iho e whakawangia ana, ka tukuna ha Taumatamahoe ki 
hetehi tangata takitahi no iwi ke. 

Heoti ano, e ai ki nga taunakitanga, kaore he mangai kotahi mo Ngati Maru i reira hei 
tohe i ho ratou take ki te poraka o Taumatamahoe. I maumahara tetehi kaikorero o Ngati 
Maru i tetehi atu whakawakanga koti ke, ki te korenga o tetehi panui mo te take 
whakatau i te hunga no ratou te poraka whenua o Taumatamahoe i tangia ki te Kahiti, ka 
mutu kThei hoki nga amiki a Te Kooti Whenua Maori e whakaatu ana i te taenga atu o 
nga mangai mo Ngati Maru ki te whakawakanga mo te whenua o Taumatamahoe (tera 
pea i Parihaka ke ratou). Waihoki, kThei tetehi mahere wea i whakatakotohia ki Te Kooti, 
ahakoa me matua pera e ai ki te Native Land Court Act 1880. 

I nga tau ka hipa ake, ka marama mai te ahua me te whanui o nga take o Ngati Maru ki 
te wahanga i te rawhiti-ma-raki o to ratou rohe. Hei tauira, i te marama o Hune, i te tau 
1886, e 36 nga tangata takitahi o Ngati Maru i whai ki te hoko whenua atu i te poraka 
whenua o Taumatamahoe ki te Karauna, i runga pea i te korenga o te iwi i mohio ki te 
whakataunga mo te taitara kua oti ke i Te Kooti i taua tau tonu. Na te tirotiro a te Kaiwea 
Matua ki Taranaki i mohiotia ai kei te poraka o Taumatamahoe te whenua i tukuna ra e 
nga rangatira hei hokotanga atu, katahi ano ka whakawangia e Te Kooti Whenua Maori. 
Na te mea kua tukuna te poraka whenua ki nga uri o iwi ke, ehara no Ngati Maru te 
whenua hei hokotanga atu, a, kaore he mahi atu ano i whai mai. 

Ka kitea ano te ahua me te whanuitanga o nga take o Ngati Maru ki Taumatamahoe i 
nga whakaritenga e pa ana ki te poraka whenua o Whitianga, e 26,400 eka te nui. Ka 
takoto tuatahitia te taitara mo Whitianga, e kapTpiti ana ki te tongi tautika whakararo o 
Taumatamahoe, ki Te Kooti i Whanganui i te marama o Akuhata, i te tau 1894, na te 
tono ha Mangu me hetehi atu tangata takitahi o Ngati Maru. I tetehi hikinga o te 
whakawatanga, ka whakaae ha Ngati Maru me hetehi atu iwi e kereme ana i te poraka 
whenua kia rite te nui o te wehenga o te whenua ki tena, ki tena. Na tenei whakaritenga, 

18#

ka tukuna ki nga tangata takitahi e 47 o Ngati Maru te taha uru o te poraka whenua, 
13,200 eka te nui. Nawhi nawai a, ka tohe hetehi uri o hera atu iwi i kT ra ko ratou ke me 
whai wahi ki te whakaaetanga nei, me ta ratou whakatau ko te hunga i whakaritea te 
whakaaetanga o Akuhata kaore i whai mana ki te whera. I tono ratou kia to tetehi ano 
whakawakanga, a, ka to tera ki Whanganui i te marama o Oketopa, i te tau 1895. 

2.64 No muri i te whakawakanga i nga korero taunaki e roa ana, e whai taipitopito ana hoki na 
nga hunga e tautohe ana, ka whakatau tuatahingia e te kaiwhakawa te wahi o te 
rohenga a-iwi i waenga i ha Ngati Maru me hera atu kaikereme. I whakatauria e ia ko te 
'tongi whenua toturu' i waenga i nga iwi nei i te poraka o Taumatamahoe e takoto ana, 
ka mutu ko nga noninga kumu o Ngati Maru I kei te taha uru o tenei tongi whenua, 'i 
runga hoki o nga poraka o Pohokura, o Mangaotuku me hera atu poraka i te tonga me te 
uru o te pae mounga o Matemateaonga'. No reira, ko ta Te Kooti i whakatau ai i nui ake 
te tukunga atu ki ha Ngati Maru e pa ana ki te poraka whenua o Whitianga i tera e tika 
ana. Na kona, ka tukuna te poraka whenua o Whitinga ki nga uri o hera atu iwi, engari i 
kT hoki Te Kooti ka whai wahi hoki ko nga uri o Ngati Maru e whakapapa ana ki ha ratou, 
me te hunga ko ratou hoki kei ha ratou nga taunaki e whaka0 ana i t6 ratou take ahi ka ki 
te poraka whenua. Na tenei whakatau i whakakorengia ai te tikanga o te tukunga atu o 
tetehi haurua o te poraka whenua o Whitianga ki ha Ngati Maru. 

2.65 Heoti ano, na nga taunakitanga i tapaea ai i te whakawakanga ano mo te poraka 
whenua o Whitianga, ka whakatau hoki Te Kooti 'no' Ngati Maru 'toturu' te whenua i te 
taiuru o te poraka whenua o Taumatamahoe, i tukuna katoatia ra ki tetehi atu iwi i te tau 
1886. Heoti ano, i te korenga o hetehi huarahi a-tu re hei whakatika i tenei 'hTanga', ka 
aki te kaiwhakawa i nga kaikereme i te poraka whenua o Whitianga i angitu ra kia tukuna 
tetehi wahanga o te poraka ki ha Ngati Maru hei 'mahi whakamama', hei paremata mo te 
rironga o to ratou whenua i Taumatamahoe. 

2.66 I whakaaetia tenei, ka mutu ko tetehi wahi iti, ko te 1,200 eka o te poraka whenua o 
Whitianga i tukuna ki nga tangata takitahi e rua, ki ha Tuanini raua ko Tutanuku Turne. I 
noho nama ha Ngati Maru na nga utu a-ture me hetehi atu utu i eke ra ki te £475 te nui e 
hangai ana ki te whakawakanga ano mo te poraka whenua o Whitianga. Nawai, a, ka 
mate ha Tuanini raua ko Tutanuku ki te hoko atu i ho raua panga ki Whitianga ki te 
Karauna e ea ai taua nama. I waitohu ha Tuanini i te tukunga whenua nona i te whare 
herehere i Te Whanganui a Tara, i herehere ai ha ia mona i tohe ki ta te Kaitiaki 
Tumatanui whakahaere i nga whenua Maori i rahuitia ra. 

Ngiiti Maru me Parihaka 

2.67 I te tau 1866, ka noho tetehi hapori Maori ki nga whenua i raupatungia ra i Parihaka, e 
takoto ana i te matotorutanga o te motumotu i te taiuru o te rohe o Ngati Maru. I raro i te 
mana o Te Whiti o Rongomai raua ko Tohu Kakahi, ka hapainga e tetehi hapori Maori o 
Taranaki, tae atu ki ha Ngati Maru, e kainga-kore ana na te muru raupatu me te 
pakanga, nga tikanga o te maungarongo me te rangimarie hei atete i te rironga 
tonutanga o nga whenua, hei whakatairanga hoki i te mana motuhake o te Maori. Ka 
noho ko Parihaka hei pa whakaruru mo nga Maori rawakore, ka mutu tere ana te tupu o 
te pa i te whai ha te hunga o reira i nga tikanga ahuwhenua hou me ta ratou whakato i 
tetehi wahi e pakari nei te ohanga. 

2.68 I tukuna e Te Whiti ratou ko Tohu ko hetehi atu rangatira Maori kia weangia e te Karauna 

nga whenua i te tonga o Taranaki i te tau 1878 hei kawainga mo te nohonga e te 

Pakeha. I te korenga i tohua e nga kaiwea nga whenua rahui i oatingia ai, ka tohutohu 

ha Te Whiti raua ko Tohu i nga taitamatane o Parihaka kia parautia nga whenua o te 

hunga manene Pakeha puta noa i Taranaki. I waenga i te 30 o Hune ki te 31 o HOrae, i 

te tau 1879, ka hopuhopukina ki te herehere nga kaiparau whenua 102 i Taranaki. 

Tokowaru o ratou no Ngati Maru, i hopuhopukina ki te herehere mo runga mo te parau i 

nga whenua i Te Hua me Huirangi. Ko haua tamatane nei, ko Te Hemara Tuanini ratou 

ko Tihirua Tumounga, ko Tukirikau, ko Totara Pue, ko Te Ngatiri Te Ngohi, ko Taukawau 

Te Reitu, ko Tokotaua, ko Rerekopua. I waenga i te marama o HOrae ki tetehi o nga ra 

tuatahi o Akuhata, i te tau 1880, tokowha nga tamatane o Ngati Maru i mauheretia ra i 

Pungarehu - ha Te Whet□ Turne ratou ko Wiremu Te Korowhiti, ko Tainui Te Warihi, ko 

Wiroa - me te153 atu ano mo te whakatO taiapa na ratou hei whakamarumaru i ha ratou 

ngakinga me nga kararehe. 

2.69 Kaore tetehi tangata kotahi o te hunga parau o Ngati Maru, kaore hoki tetehi tangata 

kotahi o te hunga taiepa o Ngati Maru i hopuhopukina ki te herehere ra i whakawangia, 

a, i tukuna ratou katoa ki nga whare herehere i Otepoti me Ohinehou. I whiua te tokopae 

o hera i hopuhopukina ki te herehere ra ki te mahi papatoiake, me te aha ka pangia

hetehi e te mauiui na nga ahuatanga whakawiriwiri. I waenga i te tekau marama ki te rua

tau te roa o te mauheretanga o hetehi o nga herehere o Ngati Maru. No te marama ra

ano o Hune, i te tau 1881, te whakamutunga o hera ka tukuna kia puta i te whare

herehere. I whakaae nga apiha o te Karauna i kaha ake te akina o te mauheretanga o

henei tamatane e te ahua torangapO i roto o Taranaki tera i nga hara i hamenetia ai

ratou. Me kT, he mauhere torangapO ratou. I te marama o Akuhata, i te tau 1880, ka

whakatau te Komihana o Te Tai Hauauru i kopoutia ai e te Karauna e mauheretia ana

nga Maori o Taranaki 'kaua mo nga hara, engari na te he a-torangapO kaore nei hona

tohu kotahi o te whakamaunga taihara'.

2.70 I te marama o Noema, i te tau 1881, na te Minita mo nga Take Maori, na John Bryce, i 

arahi nga hoia 1,500 o te Karauna kia whakaekengia, kia turakina te pa o Parihaka. He 

mea pawhera nga wahine, a ka pahuatia te pa. He mea pana tona 1,600 tangata - tane 

mai, wahine mai, tamariki mai, ehara i ha Parihaka taketake ake nei, tae atu ki nga uri o 

Ngati Maru, i te pa ka akina ai kia hoki ki ho ratou ano wa kainga. I te 1 O o Noe ma, i te 

tau 1881, ka mauheretia ha Te RangipOahoaho no Ngati Maru he kore nona i wehe i 

Parihaka i te wa i whakahaungia ai ha ia kia whera, me tana 'whakapataritari i nga Maori 

kia tohe i nga mahi a te Kawanatanga'. E ono marama te roa o te mauheretanga o Te 

RangipOahoaho, a i tukuna ha ia na runga anake i te korenga o nga taunakitanga a te 

Karauna i tona whakawakanga. 

2.71 I te tau 1897, ka mau ano nga ringaringa o te iwi o Parihaka ki te parau hei tohe i ta te 

Kaitiaki TOmatanui whakahaere, i tana whakarite hoki i nga whenua rahui o te Maori. I te 

paunga o hetehi rangi, i neke atu i te 90 te hunga parau i hopuhopukina ki te herehere, 

a, i te korenga i whakaae ki te utu i te whiu o te tekau herengi, ka mou ratou ki te 

herehere mo te tau kotahi. 0 haua herehere parau e iwa he uri no Ngati Maru i mou ki te 

herehere ra i waenga i te 29 o Oketopa ki te 1 o Noema, i te tau 1897, i Onaero, i 

Waitara me Te Hua: ara ko Tohe Pakanga ratou ko Te Wharerangi, ko Tapapa 

Hetaraka, ko Tunga Paekawa, ko Tainui, ko Pue Motunui, ko Te lkatere Patuwairua, ko 

Te Hemara Tuanini, ko Tumounga, ko Putakarua. 

Nga whenua Rahui mai i nga Whakataunga i te Taihauauru 

2. 72 Na te New Zealand Settlements Act 1863 (me hona whakahounga i muri mai) i ahei ai te

whakaritenga o tetehi koti hei paremata ki nga Maori 'pono' no ratou nei nga whenua e 

takoto ana ki te takiwa muru raupatu. I whakaritea kia whakawangia te taitara mo te 

poraka whenua o te Takutai o Ngati Awa e te Kati Paremata i Ngamotu, i te tau 1866. Na 

tetehi whakataunga o waho i te koti i tukuna ai tetehi wahanga o nga eka e 26,000 o nga 

whenua o te takutai ki nga tangata takitahi e 575 no nga iwi e rima, tae atu ki ha Ngati 

Maru. Kaore te ahua me te whanui o ta Ngati Maru whai wahi atu ki tenei whakaritenga i 

te makoha i nga korero o mua. No te tau 1880, no te hipanga o tona tekau ma wha tau, i 

paku k6 atu i te rima orau noa iho o taua whenua kua tukuna hei takuhe ki te Maori. E ai 

ki nga korero kua whakaungia, kaore i riro ki ha Ngati Maru tetehi wahanga kotahi nei o 

taua wahi iti ra. 

2.73 I te marama o Hanuere, i te tau 1880, ka kopoutia tetehi Komihana ki te Taihauauru hei 

matai i nga amuamu a te Maori mo te korenga o te Karauna i tuku i nga whenua rahui i 

oatingia ai e ia ki nga iwi o Taranaki. He tokoiti noa iho nga kaik6rero Maori i tae atu ki te 

Komihana o te tau 1880. Tokorua noa iho nga uri o Ngati Maru i tuku korero 

taunakitanga ki te Komihana - ko Mangu Peneha raua ko Piupiu. KThei nga uri o Ngati 

Maru e noho ana ki Parihaka i tae atu. 

2. 7 4 I whakatau te Komihana he moroiti noa iho te whenua i whakahokia ra, i oatingia ai ki

nga Maori o Taranaki i raro i te kaupapa paremata, kua whakahokia e te Karauna - i 

muri mai ka whakapaetia ko te wha 6rau noa iho. Kaore he urupa kotahi, kaore hoki he 

whenua rahui kotahi i watea ra e ai ki nga whakaaetanga tuku i whai wahi ai ha Ngati 

Maru, i weangia, i tukuna ranei hei karati. 

2. 75 I totohu te Komihana kia whakatoria he k6mihana tuarua ki te whakatinana i hana

tutohunga. Na kona, ka kopoutia te tuarua o nga Komihana ki te Taihauauru i te marama 

o TThema, i te tau 1880. I te tau 1884, ka takoto i ha ia tetehi apitihanga whai karati kua

totohungia, tae atu ki nga karati ki ha Ngati Maru. I rote i henei karati ko nga whenua

rahui i korerotia ai i nga whakaaetanga tuku, ko hetehi whenua i rahuitia ai hei urupa, ko

te whenua rahui o Okawa, e 357 eka te nui, me hetehi atu an6 noninga kumu. I eke ki

tona 2,167 eka te tapeke o te whanui o nga whenua rahui i totohungia ai e te Komihana

hei wahi noho mo Ngati Maru. Ko taua wahi ra te katoa o nga whenua i waenga i nga

aukati muru raupatu e toe ana ki ha Ngati Maru. Kaore he whakaritenga e ahei ai te tohe

a Ngati Maru, a hetehi atu Maori hoki o Taranaki i nga totohunga a te Komihana. He mea

whakatau te taitara a-takitahi mo te nuinga o henei whenua rahui e Te Kooti Whenua

Maori i te tau 1895 me te tau 1896.

2.76 

Te Urupa o Pohohitoa 

I te tau 1880, ka kitea ake e te tuarua o nga Komihana ki te Taihauauru kaore an6 tetehi 

urupa e tika ana kia rahuitia i waho mai i ta te Karauna hokotanga o Pukemahoe i te tau 

187 4, i tukuna hei karati na te mea kaore an6 i weangia. I te tau 1884 ka kitea ake e te 

Komihana kaore tonu an6 te whenua rahui i weangia, engari i matapaetia 'i te taenga atu 

o nga ruri kainga ki henei takiwa, ka tohua, a, ka tukuna e te Karauna hei karati.' Heoi

an6, no te taenga ki te tau 1892, kaore tonu ano te wahi ra kia tukuna hei karati 6kawa.

2.77 I te tau 1892, ka whakaritea he mahere hei mahi rori puta i te rohe. Katahi ano te 
whenua rahui o te poraka whenua o PohohTtoa ka weangia i taua wa, na te mea e takoto 
ana taua poraka whenua ra i te wahi i tohua ai hei rori. I te tau 1894, ka tukuna e te 
Karauna tetehi whakahau kia noho ai te urupa, e noho tonu ana i te ringaringa o te 
Karauna e ai ra ki te ture, i raro i te mana a-ture o Te Kooti Whenua Maori. I te tau 1896, 
ka tirotirongia e Te Kooti te poraka whenua, ka tukuna hoki te taitara ki nga tangata 
tokorima o Ngati Maru no ratou te whenua. Heoti ano, ko nga wahanga noa iho i te 
tahataha o te rori i whai wahi atu ki te whenua i tukuna ra hei karati. 

2. 78 No muri tata mai i timata ai te mahinga o te rori. I te tau 1927, ka korero ha Kapua
Keepa no Ngati Maru ki te Komihana a Sim e pa ana ki te ahua o te 'pokanga' o tetehi 
rori i te urupa o PohohTtoa, a, ko nga koiwi kua 'hahua hei whakaaturanga'. E ai ki nga 
tuhinga a Ngati Maru o henei o nga rangi, ko aua koiwi 'he mea whakaatu i roto i nga tari 
kaunihera'. 

Nga whakaritenga a te Kaitiaki Tumatanui i nga Whenua Rahui o Te Taihauauru 

2.79 Ko nga whenua rahui i whakatauria ra e te Komihana ki Te Taihauauru, kihei i 
whakahokia hei mahinga ma te Maori i runga i tana i pai ai, engari i tukuna ketia kia 
whakahaerehia e te Kaitiaki TOmatanui. Kaore ha Ngati Maru i whai wahi ki nga 
whakawhitinga korero. Ko te nuinga o te whenua i raro i nga whakaritenga a te Kaitiaki 
TOmatanui i rihingia atu ki nga kaipamu Pakeha me te korenga i whai whakaaetanga i 
hera no ratou te whenua, ka mutu he wa hona ka oti i ha ia he whakatau mo nga 
whakaritenga e pa ana ki nga whenua rahui i whai hua ai nga Pakeha pupuri rihi. He 
mea tuku ki nga Pakeha nga rihi wa-roa mo nga whenua rahui i ahei ai ta ratou mokete, 
heoti ano kaore i whera te porriau o nga rihi wa-poto me nga 'raihana noho whenua' i 
tukuna ai ki te Maori, kati i ahei te whakakorenga i te wa poto noa iho i muri i te 
whakamohiotanga atu ka whera. 

2.80 Na te West Coast Settlement Reserves Act 1892 i unuhia ai te ture e whakahaere ana i 
te rihitanga o nga whenua rahui i Taranaki. I manako te Paremata ma te Ture hou e 
mutu ai te rangirua me te kumukumu a-ture i hua ake ra i te whakatinanatanga o nga 
ture arahi i whai whakahounga e hia nei te Ture o te tau 1881 i nga tau tekau. Heoti ano, 
na te West Coast Settlement Reserves Act o te tau 1892 i ahei ai ta nga kaipamu 
Pakeha huri i nga rihi wa-uka hei rihi whakahou-pOmau a pau noa te 21 tau. Ko te kato 
tikanga whenua nei, e tino pirangitia nei e nga kaipupuri rihi, e ai ki nga apiha o te 
Karauna i ki ra he nui noa atu nga whenua o nga Maori i tera me matua whai e ratou, ka 
mutu mehemea ka tapaetia he momo wa-pupuri rawa e pai ake ana te ahua ki nga 
kaipupuri rihi, ka piki ake pea te wariu o nga utu rihi. Ko nga utu o te rihi ka hangai ki te 
wariu kokau, a, ka arotakehia i ia 21 tau. I whai painga te nuinga o nga kaipupuri rihi i 
henei rereketanga. 

2.81 Kihei ha Ngati Maru i whai wahi ki nga whiriwhiringa korero i mua i te whakamanatanga 
o te Ture o te tau 1892. I te mutunga iho, ka noho whakaraerae hetehi wahanga o nga
whenua rahui e wha o Ngati Maru (e eke ra ki te 1,259 eka) hei rihi whakahou-pOmau. I
taua wa, e amuamu ana ha Ngati Maru i te horapatanga haeretanga o te whenua
koretanga, a, i te aki ratou i te Karauna kia whakawehea mai he whenua hei noninga mo
ratou i waenga i te takiwa raupatu ki Purangi.

2.82 Ano ko te kaupapa rThi i whakaritea ai e te Karauna i muri i te tau 1892, he kaupapa e 
pOmau ai paiaka o te Pakeha ki runga i nga whenua rahui o te Maori, ka mutu he 
tokopae nga Maori o Taranaki, tae atu ki nga uri o Ngati Maru, i whenei ko te kaupapa o 
te rThi whakahou-pOmau tetehi whakawhanuitanga ake o ta te Karauna muru raupatu i te 
tau 1865. Kaore e kore, i te huringa o te wa, na nga panga o te tami ahumoni i heke ai 
nga huamoni mai i nga rThitanga, a, i whai wahi nui nga whakahaeretanga a te Kaitiaki 
TOmatanui i ho ratou whenua ki te parenga a-papori, a-ohanga hoki o Ngati Maru ki 
rahaki. 

2.83 I te tau 1893, ka amuamu ha Ngati Maru mo te korenga o hetehi o ho ratou urupa i whai 
wahi ki nga tOtohunga a te Komihana ki te Taihauauru. Na te kaikorero matua o Ngati 
Maru i te Komihana o te tau 1880, na Mangu Peneha, i whakatakoto korero mo runga, 
mo te ahua o hetehi urupa, engari i korerotia noa ihotia hera i ata mohiotia ra e ia, ka 
mutu kThei nei ha ia i whai wa ki te whiriwhiri korero ki te iwi (ko hetehi ra i Parihaka) e pa 
ana ki hetehi atu ano. Ka whakahaeretia e nga apiha o te Karauna tetehi uiui, me te aha 
ka kitea ake ko haua urupa kThei nei i uru atu ki nga tOtohunga a te Komihana i nga 
whenua kua kore i noho i raro i te mana pupuri o te Karauna. Ahakoa te kT a nga apiha e 
whakahirihiri ana nga Maori ki ta te Komihana oati e mea ana 'ka rahuitia nga urupa 
katoa mo ratou', i mahara tonu ratou ka 'he a-torangapO' nei te whakarite whenua rahui 
kaore nei i totohungia e te Komihana. 

2.84 I puta hetehi atu ano uauatanga ki ha Ngati Maru, i te tau 1895, i ta Te Kooti Whenua 
Maori tautuhi i nga panga whenua o hera tangata e 34 no ratou te whenua rahui o Te 
Kawau, 1,000 eka te nui, i whakaurua ra e te Komihana ki te Taihauauru ki te rarangi 
ingoa. Ka tTmata te rangatira o Ngati Maru, ha Tuihu, nona nei tetehi o nga ingoa o te 
hunga no ratou te whenua, ki te tautohu i nga kereme a hera kaore nei ho ratou ingoa i 
te rarangi o te hunga no ratou nga whenua engari 'he mana tika tonu ho ratou' ki haua 
whenua. Ko te urupare a te Kooti e mea ana he mea muru nga whenua o Te Kawau i 
tukuna ra e te Karauna hei takuhe, ka mutu kua herea te mana a-ture o te Kooti ki te 
tautuhi i nga mana o hera i whai wahi ra ki te rarangi ingoa i te tau 1884. I ata korero 
hoki tetehi kaikorero mo hetehi o Ngati Maru kaore nei ho ratou whenua i whea ake 
ranei, ka mutu kaore hoki i whai wahi ki te rarangi ingoa o te hunga whai takuhe i Te 
Kawau e noho ana, a, ka noho morearea pea ratou mehemea ka rThingia atu te whenua 
rahui ki te Pakeha e te Kaitiaki TOmatanui. Kaore he awhina i te kaiwhakawa, engari ka 
mea ha ia e watea ana hera kaore ho ratou nei whenua ki te 'whakaatu i nga ahuatanga 
e pa ana ki ha ratou ki te Paremata'. I te tau 1898, ka panuitia e te Kaitiaki TOmatanui 
nga eka e 666 o Te Kawau hei rThitanga i raro i te Ture o te tau 1892, i ahei ai te mana 
kia pOmau tona whakahoutanga. 

2.85 I te tau 1905, ka tuhia, ka tukuna haeretia hoki tetehi petihana e mea ana he mea 'tOkino' 
ha Ngati Maru me hetehi atu iwi e te Kaitiaki TOmatanui. Ko te amuamu matua e mea 
ana kua whakawehea katoatia nga iwi i nga whenua e noho whakaraerae ana ki nga rThi 
whakahou-pOmau, ka mutu mehemea ka pTrangi te Maori ki te noho ranei, ki te huri ranei 
i ho ratou whenua hei pamu ka taea noa ihotia ma nga 'raihana noho whenua' 
motuhake, i mate ai ratou ki te utu rThi. I hiahia te hunga nana i tuku haere te petihana 
nei kia whakahokia ano ki nga Maori o Taranaki te mana whakahaere o ho ratou 
whenua, kia nohongia ano hoki e ratou. I hiahia hoki ratou kia tomua te tukunga o nga 
pOtea taurewa e nga pokapO tuku pOtea taurewa o te Kawanatanga hei awhina i te Maori 
i roto i nga hinonga mahi pamu. I whai hoki te petihana kia whakatOria he Kura Ahumahi 

'ki hetehi o ho matou pa kainga' kia ako ai te iwi i nga mahi a rehe me nga pOkenga mahi 

pamu. 

2.86 I tana tuku taunakitanga ki tetehi Uiui a te Komihana (te uiui a McArthur-Kerr), ka korero 

tetehi rangatira Maori o Taranaki i te ahua e pa ana ki te hanganga o tetehi 'TopOtanga' 

o nga iwi o Taranaki, tae atu ki ha Ngati Maru, e whakahe rawa atu ana i te Ture o te tau

1892 me nga whakaritenga a te Kaitiaki TOmatanui. I ki ha ia ko te ture o te tau 1892

tetehi 'takahanga o te Tiriti o Waitangi', ka mutu i amuamu ha ia mo ta taua ture

whakakaha i te Kaitiaki TOmatanui ki te 'tuku pokere noa i ho matou whenua kia rThingia

mo ake tonu, ahakoa e rawaka ana ranei ho matou hei tiakanga ma matou ... Na taua

ture i tuku mana ki te Kaitiaki TOmatanui, i noho ai taua apiha hei rangatira whakawiri'. I

mau hoki tana korero e mea ana he 'makihuhunu', he 'whakawiriwiri' hoki te ahua o te

Ture i tukuna ai nga whenua Maori hei whakahaere ma te Kaitiaki TOmatanui. Kaore i

ahei te paku aha ha te Komihana o te tau 1912 na te mea i waho ke henei take i hana

tikanga arahi. Heoi ano, i tautohua e nga Kaikomihana nga ahuatanga whakahirahira e

rua i te matapakitanga o te Ture o te tau 1892 me nga whakaritenga a te Kaitiaki

TOmatanui: 'Ko te tuatahi, mo nga kaipupuri rThi te painga i ia tikanga a-ture; a, ko te

tuarua, kaore he wa kotahi i whai wahi ai te Maori nona te whenua ki te korero e pa ana

ki tetehi ture kotahi e hou ana'.

2.87 Na te Native Land Amendment Act o te tau 1913 i ahei ai ta te Karauna (mehemea i 

whakaaetia e nga tangata no ratou te whenua) tango whenua e whai rThi whakahou

pOmau ana, ka hokona atu ai ki te Pakeha e pupuri ana i te rThi. I nga tautohe i 

Paremata, ka mea hetehi mema e rite tonu ana ta te Karauna mahi ki ta te kaimahi hoki 

ma nga kaipupuri rThi, he nui hoki ratou i rikarika kia mau i ha ratou he taitara herekore. I 

te tau 1920, ka tangohia e te Karauna tetehi wahi e 373 eka te nui, i paku ko atu tera i te 

hautoru o te whenua rahui o Kawau, ka hokona atu ai ki tetehi tokorua Pakeha e pupuri 

rThi ana i te tau 1921. 

2.88 I te tau 1925, ka haria e Kapua Keepa no Ngati Maru tana petihana ki Paremata, e mea 

ana ko tana iwi 

'kaore e mohio ana ki tetehi take kotahi i raupatungia ai ho matou whenua i 

waenga o Purangi me Tarata ... kaore matou e maumahara ana ki te tukitukinga 

o [Ngati Maru] ki te Pakeha e tika ai tenei muru raupatu. Ahakoa e whakaaetia

ana te rironga o nga wahanga i hokona atu ai i raro i te ture, kaore i tika te

raupatu o hetehi atu whenua kaore nei i hokona atu'.

2.89 Hei urupare ki tenei me te huhua noa atu o hetehi atu petihana me nga amuamu mo te 

raupatutanga o Taranaki, ka whakatOria e te Karauna te Komihana Sim, i te tau 1926. Ko 

te whakatau a te Komihana e mea ana kaore nga Maori o Taranaki i whana i te mana o 

te KuTni, engari ahakoa tera i 'panaia i te whenua, i turakina ho ratou pa, i tahuna ho 

ratou whare ki te ahi, a, i hokarikaria ha ratou ngakinga kai'. Na henei toahuatanga, 

kaore he mahi i tua atu i te whawhai hei wawao i ha ratou ano, i te 'tarukenga mo te 

whare me te kainga'. Ko te whakatau hoki a te Komihana, na henei tOahuatanga 'ko ia 

eka i tangohia ra i Taranaki i hipa atu i te nui e tika ana, e pono ana'. 

2.90 He mea whakamohio te Komihana ki te wahi katoa i raupatungia tuatahitia ai i Taranaki i 

eke ra ki te 1,275,000 eka te nui, engari i muri i te hokotanga a te Karauna i nga eka e 

557,000, i te whakahokinga ano hoki o nga eka e 256,000 ki te Maori, ko te katoa o te 

whenua i raupatungia i te mutunga iho i eke ra ki te 462,000 eka te nui. I totohu te 

Komihana kia pOmau te tukuna o tetehi pOtea a-tau - e £5,000, me tetehi utu kotahi nei 

e £300 tona nui - hei utu whakatika i 'te he i utaina atu ki nga Maori i Parihaka'. Kaore 

he taunakitanga e whakaatu ana i te whakaaetanga a nga Maori o Taranaki ki tenei 

pOtea hei utu paremata e ea ai ho ratou nawe. I pTrangi hoki te tokopae ki te whenua, 

kaua ki te moni; 'kaore matou i te pTrangi ki te moni engari me whenua'. I totohu hoki te 

Komihana i te whakatonga o tetehi RopO Kaitiaki ki te whakarite i nga utu. He mea 

whakato te Poari Kaitiaki Maori o Taranaki mo tenei take i te marama o Hepetema, i te 

tau 1930. 

2.91 I tTwekaweka te nui o nga utu i tukuna ai, ka mutu tTpakopako ana nga wa i tukuna ai i ia 

tau tae noa ki ta te ture o te Taranaki Maori Claims Settlement Act 1944 whakarite kia 

tukuna te utu e £5,000 i ia tau ki te Poari Kaitiaki Maori o Taranaki. I riro i te Poari te 

haepapa ki te tuku i te pOtea a-tau ki waenga i ha Ngati Maru me hetehi iwi ke o 

Taranaki. 

2.92 Na te Maori Reserved Land Act 1955 i rere tonu ai te pOnaha o nga rThi whakahou

pOmau, i whai mana ai te Kaitiaki Maori ki te huri i nga rThi wa-uka e toe ana hei rThi 

whakahou-pQmau, ki te hoko whenua hoki hei hokotanga atu ki nga kaipupuri rThi. I 

tawhiti ake te panaia o nga Maori i ho ratou whenua i te tau 1963, i te wa i 

whakat6p0ngia nga Whenua Rahui hei Kainga i Te Taihauauru. Kua kore te hunga no 

ratou te whenua e whai panga motuhake ki tona wahi o te whenua e tika ana. I riro ke i 

ha ratou he wahanga panga ki nga whenua rahui katoa e marara ana puta noa i 

Taranaki. Na te whakahounga o te tau 1967 i te Maori Reserved Land Act 1955 i ahei ai 

hetehi atu ano hokotanga. Tae rawa ake ki te tau 1974, ka hokona ko te 63.5% o nga 

whenua rahui puta noa i Taranaki i tukuna ra hei whakahaere ma te Kaitiaki TOmatanui, 

ka mutu e 26% atu ano i noho morearea ki te rThi whakahou-pOmau. I te tau 197 4 me te 

tau 1975, ka tirotiro te Komihana Sheehan i te kaupapa rThi i nga whenua rahui o te 

Maori, a, ko tetehi o hana whakatau e mea ana ko nga Maori no ratou te whenua i 

'wheratia ano he tamariki ranei, he tangata haua ranei', ka mutu kaore hoki ho ratou 

mana hei whakaawe i nga ture e hangai ana, i nga tikanga rThi ranei. Ko tetehi o nga 

totohunga a te Komihana e mea ana kia whakaritea te rThitanga o nga whenua rahui o te 

Maori e hera no ratou te whenua ma tetehi whakahaere ka to hei mangai mo ratou. Ka 

waihangatia mai ko te Kaporeihana o Paraninihi ki Waitotara i te tau 1976 hei 

whakahaere i te toenga o nga whenua e whakahou-pOmautia ana te rThi i tukuna ra ki ha 

ia e te Kaitiaki Maori. Kaore tonu ho hera no ratou te whenua panga torotika atu ki ho 

ratou whenua topuna e toe ana. 

2.93 

Te Korenga o nga Whenua o Ngati Maru 

No te marama o Noema, i te tau 1891, katahi ano te korenga o nga whenua o Ngati 

Maru ka mohio okawatia na te whakitanga ki te Minita mo nga Take Maori e he a-ture 

ana te nohongia o POrangi e hetehi tangata 19 no Ngati Maru kaore ho ratou nei 

whenua, e arahina nei e te rangatira, e Tutanuku Turne. Na tetehi tirotiro a tetehi apiha o 

te Karauna i tohurangia ai te korero e mea ana ko te wahi e nohongia ana e ratou i tohua 

e te Karauna hei wahi mo tetehi taone, ka mutu i kTia atu e ia 'te hunga e noho he a-ture 

ana' kia wehe i mua i te paunga o nga marama e ono. I kT atu hoki te apiha kua tau i te 

Komihana ki te Taihauauru te tuhatuhanga o nga whenua ki ha Ngati Maru me hetehi atu 

Maori o Taranaki, ka mutu ka he a-torangapO nei te whakatuwhera ano i taua take. Na 

kona te Minita mo nga Take Maori i kore ai e whakawehe whenua mai ki Purangi na te 

tohua o taua wahi hei taone. 

2.94 I te tau 1892, ka tuku petihana ha Tutanuku Turne ma ki Paremata, mo runga mo te whai 

taitara ki 'tetehi poraka whenua e iti ana i te takiwa o Taranaki e mohiotia nei ko 

Purangi'. Na te Komiti mo nga Take Maori te petihana i hari ki Paremata kia uiuitia. I taua 

wa ano ka tautohua e nga apiha tetehi poraka, 1,000 eka te nui, i te taha whakararo o te 

takiwa o Waitara, e kTia nei ko Kaweka, ka pai pea mo nga Maori no nga iwi maha kaore 

ho ratou nei whenua, taea noatia hera o Ngati Maru e noho ana ki POrangi i taua wa. I 

tukuna tetehi ropO Maori ki te matai i te whenua o Kaweka, engari kaore i kitea e ratou. 

No reira, ka whakarerea te tono nei. 

2.95 Ahakoa kua whakatau ke te noho a hetehi Pakeha i ha ratou ano ki POrangi, ehara i te 

mea i wawe te waihangaia o tetehi taone. E ai ki tetehi purongo niupepa o te marama o 

TThema, i te tau 1894, ma te taura waea e toro ana i te awa o Waitara i tae ai te tangata 

ki te 'pa Maori'. Tae rawa ake ki taua wa, 'kotahi ranei te hapu, e rua ranei' e to ana ki 

POrangi, a, he hapu tapahi miti hoki i reira. E ai ki tetehi pOrongo niupepa i te marama o 

Hanuere, i te tau 1895, ko te whenua o POrangi, kaore ano i whakawehewehea ki hona 

wehenga a-taone, i whakatongia ki te mara e nga Maori o taua wahi i noho ra ki tetehi 

'pa pai' i reira. E ai ki te korero, i hua te mauahara na nga mahi a Ngati Maru ki te aukati 

i ta nga manene Pakeha eke hoiho i to ratou pa me ha ratou mara. 

2.96 I muri tata mai, ka weangia te taone o POrangi i tohua ra. E waru nga whare o Ngati 

Maru i kitea i te wahi i tohua ra hei papa mo te kura. I kTia atu ano ha Ngati Maru kia 

whakawatea i te whenua. I matapae te kaiwea ka neke ratou ki te whenua rahui patata o 

Puketui, e 46 eka te nui. 

2.97 Ahakoa te manako o nga apiha o te Karauna, kaore ha Ngati Maru i whakawatea i te 

wahi mo te papa o te taone o POrangi. I te tau 1896, ka tapaea tetehi atu ano petihana e 

Tutanuku Turne me hetehi atu tangata e 31 o Ngati Maru. I kT ratou ko ratou ke te 'hunga 

e tika ana no ratou te whenua' i Purangi. I tohe ratou ki te whakatonga o te taone, ka 

mutu i hiahia ratou ki te pupuri ki te whenua: 

'Ko Purangi tetehi noninga pomau o matou. Mai i te wa i ho matou topuna ki te wa i 

ho matou matua, a, tae mai ki ha matou nei, kua noho tonu matou ki taua whenua, 

ka mutu i haua tau tini ra i taua whenua ano hi5 matou whare e to ana, ha matou 

mara e takoto ana, ha matou kararehe hoki e haere ana ... E petihana ana matou na 

te mea e hiahia ana te Kawanatanga ki te tango i taua whenua, me te kore i paku 

whakaaro, ka hurihia ai hei taone. Ko te aki whakamutunga a hi5 kaipetihana e whai 

ake nei - e kore matou e whakaae kia tutuki tera. E tono ana hoki matou kia mutu ta 

te Kawanatanga whakaporearea i to matou wa kainga'. 

2.98 I te marama o Noema, i te tau 1898, ka whakaae te Minita mo nga Whenua kia 

whakawehea he whenua mo Ngati Maru ki POrangi, a, ka whakahau ha ia i nga apiha kia 

fimata te mahi tautohu i te hunga kaore ho ratou nei whenua, a, ka whakatau i ha ratou 

ki te whenua. Na kona ka hoatu e Tutanuku Turne tetehi rarangi ingoa o nga uri e 66 o 

Ngati Maru kaore ho ratou nei whenua. I whakaO ha ia i te korenga o ratou i 

whakawhiwhia e te Komihana ki te Taihauauru ki tetehi paku panga ki tetehi mea kotahi 

nei o nga whenua rahui e nui ake ana i te tahataha o te awa o Waitara. He tokoiti noa iho 

ratou i whai panga ki Puketui me hetehi atu whenua rahui e pakupaku ana, a i te 

whakatonga o te taone o POrangi 'kaore he wahi hei haerenga' mo ratou. I whakaO tetehi 

apiha no te Tari Wea i Taranaki na tetehi 'hapanga' i tino kore ai ranei ha Ngati Maru i 

paku whai wahi atu ki nga whenua rahui i whakahaeretia ai e te Komihana ki te 

Taihauauru, i nui rawa atu ranei te korenga o ratou i arongia, engari i mea hoki ha ia ma 

te wa e tohu me ko te tika te kT okawa e 66 nga tangata kaore ho ratou nei whenua. I 

whakatakoto ha ia i te whakaaro me whakawehe te whenua o te Karauna, ko tona 

wahanga e aro atu ana ki te awa o Waitara, me hona wahi papatahi e pai ana hei 

ngakinga. He mea whakahau hoki nga apiha kia whakahaere uiui ki te whakatau i te 

korenga ranei o nga whenua o nga tangata e 66 no ratou nga ingoa i hoatu ra e Turne. 

Ko ta ratou he rapu i nga korero kia mohiotia ai te nui o te whenua o tena, o tena i hona 

kato whenua rahui, te ahua o te whenua, te pai ranei o te whenua, 'te korenga ranei i pai 

hei whenua e mahi moni ai ratou kia ora ai ratou'. 

2.99 No te taenga ki te upoko o te tau 1907, ka whakaO nga apiha i te tapeke o te 48 eka noa 

iho i nga pahake 19 o Ngati Maru i hetehi whenua rahui e takoto marara ana. I 

whakakorehia hetehi o nga ingoa i te rarangi i hoatu ai e Turne i te tau 1898 na te mea 

kaore i ea i ha ratou te paearu e kTia ai 'kaore he whenua' ho ratou. I totohungia kia 

whakawhiwhia ki hera i takoto tonu ki te rarangi ingoa nga eka e 50 mo ia pahake 'ka 

mutu ka whai wahi atu ki hera o nga whenua i nga ringa ke o te tangata e pupuri ana, no 

reira mehemea e 25 ke ranei, e 30 ke ranei nga eka o te tangata i hea ranei, e 25 noa 

iho ranei, e 20 noa iho ranei nga eka ka whakawhiwhia ki ha ia hei wawahitanga'. I te 

marama o Pepuere, i te tau 1907, ka whakahau te Hekeretari-Turuki mo nga Whenua kia 

whakaritea he ture, tae atu ki tetehi apitihanga whai ingoa me te whenua e tika ana kia 

tukuna ki ha ratou. 

2.100 Ka hui nga apiha ki ha Turne i Ngamotu i te marama o Maehe, i te tau 1907, ki te 

matapaki i nga tuhanga kua totohungia. Ahakoa te paerunga o te 50 eka ka tukuna hei 

takuhe ki ia pahake, i mohio tonu ratou kaore pea he hua a-ohanga e puta na te mea he 

iti noa nga whenua kua watea e pai ana hei ngakinga. I totohu nga apiha kia 

whakatopOngia nga kereme a-takitahi hei mea 'a-whanau' na te mea ma reira e nui ake 

ai nga hua a-ohanga i te whakamahinga o te whenua. I whakaae ha Turne, me te aha i 

tohua nga wehenga whenua ki nga whanau e whitu. No kona, ka tono ha Turne kia 19 

eka te whakawehenga o tetehi wahi iti 'a-kainga' i te whenua, a, kia kotahi te eka ki tena, 

ki tena no ratou te whenua hei papa mo te whakato whare, 'hei noninga hoki mo te iwi'. I 

whakaae nga apiha ki te totohu kia whakatutukingia tenei, 'mehemea ka taea'. Heoti 

ano, kThei he kainga whera i hua mai i reira. 

2.101 Ko tetehi pire e kTia nei ko te Purangi Landless Natives Bill i huahuatia i muri mai, i 

tuhaina ai nga eka i paku ko atu i te 901 ki nga uri o Ngati Maru e 19 kaore ho ratou nei 

whenua. Me whai kainga hoki tetehi atu ropO me hona uri o Ngati Maru e 28 kaore ho 

ratou nei whenua e noho ana i Parihaka engari no mua tata ra i whakapuaki ai i ho ratou 

hiahia ki te hoki ki to ratou ake rohe, me te aha ka whakaritea tetehi Pire tuarua (te Ngati 

Maru Landless Natives Bill). No kona, ka whakamanatia e Paremata haua ahuatanga e 

rua. Na henei Ture e rua i tukuna ai nga eka i paku ko atu i te 2,482 hei karati ki nga 

tangata e 47 katoa no ratou nga ingoa i nga rarangi apitihanga ki te ture. Kaore ho te 

Roia Matua awangawanga ma henei ahuatanga ka 'whakatau i tetehi uaua ukiuki e pai 

ana ki nga Maori kua whai wahi mai, a, e rangatira ana hoki ki te Tominiana'. Kua hia tau 






















































































































































































